正宗紫微斗数大全

斗数骨髓赋注解

太极星曜（太极于此即紫微），乃群宿众星之主，天门运限，即扶身助命之源，在天则运用无常，在人则命有格局。先明格局，次看众星。或有同年、同月、同日、同时而生，则有贫贱、富贵、寿夭之异。或在恶限，积百万之金银；或在旺乡，遭连年之困苦。祸福不可一途而论，吉凶不可一例而推。
有同年同月同日同时而生者，须分性别之不同及其出生、成长、生活在不同的社会环境及所属不同的社会群体而有所差异，正如赋文所说：“有贫贱、富贵、寿夭之异”，故论命者，又当因人而论，又当因地域及人文环境而论，又当因种族而论，又当因不同的社会群体而论，一句话，要以该命造所处不同的时间和空间而论。故赋文说：“祸福不可一途而论，吉凶不可一例而断。”要知，有同年同月同日同时而生者，一个生在中国，一个生在新加坡，或一个生偏远山区，一个生在大城市，二者一生的遭遇肯定不会是一样的，这是明摆着的事实，在因此需明《周易》“简易、变易、不易”之理。大凡人命，以斗数之理衡之，验者亦有十之七八，此即“不易”之理。又当因其人所处不同的时空变通而论，此即“变易”之理。斗数之学，无外乎阴阳五行、河洛八卦、天文星象，此即“简易”之理。

民国命理学家袁树珊在《命理探源》一书中说：“禄命之说，未必尽验，然验者常十之七八，其或因山川风土而小异，由门第世德而悬殊。又一行之善恶，一时之殃祥，忽焉转移而不知，此则常变又不同，造化之不测也。要其常理自不能废，而常人多不能逃，观此可知人之命运，间有不验者，因常变不同也。常变之不同如此，但以常法绳之，安得不毫厘千里哉。为星家者，欲求事功圆满，万无一差，必须参以人情物理，询其山川风土，门第世德，以及生时之风雨晦明，而尤须鉴别其心术之善恶，处世之殃祥，然后定其富贵贫贱，寿夭穷通，乃可合法。”此论指子平命理而言，唯紫微斗数推命，不必询其心术之善恶、处世之殃祥，列出命盘，布齐星曜，一看即知。

另外，大凡名贵植物，比如千年人参，世间必定稀少，对常植物，比如野草闲花，可说漫山遍野，到处都是，故巨富大贵如世间之伟人，其诞生的那个时辰，必无其它人同时诞生，纵有亦必襁褓难养，或少年夭折，只剩下这个伟人来建功立业。而平常之格、贫贱之命，正如野草闲花，遍地可采，其出生的那个时辰，同时出生者多得数都数不过来。这个道理，懂得命理（犹其是懂得紫微斗数）的人，到大医院妇产科去统计，必然会得出与作者相同的结论。是故，富贵命少，贫贱命多，此不易之理也。
需知一世之荣枯，
荣者，富贵也，枯者，贫贱也，俱缘人生一命之中见之。主星吉、佐星吉、运限吉，则一世安然而享其福也；主星弱、佐星弱、运限蹇，则主一生下贱，再加流年遇煞冲刑，定主灾悔而言。
定看五行之宫位。
五行即金木水火土，如寅申巳亥为四生之地，子午卯酉为四败，辰戌丑未为四墓。命立四生遇长生、临官则为富贵，入四败遇衰、病、墓则主贫贱。
立命可知贵贱，安身便晓根基。
立命在五行生、旺之宫则富，死、绝之宫则贫。安身在生、旺之宫则贵，死、绝之宫则贱。然亦应据左情而定，如：
第一先看福德，再三细考迁移，分对宫之体用，定三合之源流。命无正曜，复无吉拱，煞破刑冲，夭折孤贫。吉有凶星，美玉瑕玷。既得根源坚固，须知合局相生，坚固则富贵延寿，相生则财官昭著。

命好、身好、限好，到老荣昌。
假如命及身，两者皆坐长生、帝旺之乡，而身命二宫又得吉星庙旺同守，且财帛、迁移、事业三宫又亦是众吉去集，各宫三方四正无煞冲破，再加运限吉利，定主一生谋为每多顺遂。
命衰、身衰、限衰，终身乞丐。
假如命及身，两者皆居死、绝之垣，且本宫复又不见吉化，更与羊、陀、火、铃、空、劫以及其它诸恶曜交会，再加运限亦无吉星接应扶持，定主一生贫贱，重是者沦为乞丐。（按：犯以上诸例，在时下改革开放的经济社会，为人必系庸常无能，或体弱多病，运气又差，故致贫乏不堪。今日之乞丐，并非皆属贫穷之辈，只要不是断手断脚的人，多系博人怜悯同情而行骗，或强行讨要，借乞讨而致富者并不少见，尤为可恶的是有扮作贫困学生而行乞者。）
夹贵夹禄少人知。夹权夹科世所宜。
假如丙丁年生人，在戌宫安命，壬癸年生人，在辰宫安命，而有魁钺夹命，富贵必矣。如安命丑宫，天梁坐命，甲生人禄存居寅，子宫有廉贞化禄来夹，为夹禄，主富贵。如安命戌宫，紫微天相坐命，而乙生人得酉宫天机化禄，亥宫天梁化权来夹，亦主富贵。或有化权及化科来夹命亦然。
夹日夹月谁能遇。
如太阳、太阴在身、命宫，或身、命之前后二宫夹拱，不逢空、劫、羊、陀是也。或命坐未宫，太阳在午，太阴在申，或命坐丑宫，太阳在子，太阴在寅者即是。（按：此为日月夹财格，武曲、天府属财星。武曲贪狼在丑未，或天府在丑未守命，有日月在邻宫夹，遇吉星同垣会合必富贵。）
夹昌夹曲主贵兮。
如立命丑未宫，前者寅宫文昌，子宫文曲；后者申宫文曲，午宫文昌者是。（按：寅时、辰时，申时、戌时生人，安命丑未宫才有此夹局。不论何星守命，得昌曲夹均主吉，尤喜日月、天梁、紫破、天府得夹。若命无正曜得昌曲夹亦主吉利。）
夹空夹劫主贫贱。
假如命与化忌同宫，身、命两者有刑囚杀破等诸恶守值，而逢天空、地劫夹拱身或命宫，定主贫贱孤寒。如立命巳宫，午、辰二宫有天空、地劫夹之；立命亥宫，戌、子二宫有天空、地劫夹之。（按：命宫正星庙旺会吉，不惧劫空夹。命宫正星陷失、加煞，三合及对宫凶多者，劫空劫命，无异于雪上加霜，惨不忍睹。）
夹羊夹陀为乞丐。
命或身与禄存同宫，前必有羊，后必有陀，然应以禄存得地生旺为吉，陷空刑克之处为下格，更不喜与刑囚诸煞同垣，或遭三合空亡劫煞等恶宿冲破，遂致而成“吉处藏凶”之局，不能为福，反主悔吝，与孤寒贫贱结不解之缘。禄存入命身，七杀、廉贞、火、铃来夹，亦为下格，然本命无忌星同守，三方众吉拱照，或有科、权、禄合照者，虽逢恶曜夹持不为败论，但逢杀运灾祸难免。禄怕空劫刑囚交会冲杀，然则孤贫无疑。（按：限年逢此夹局，亦同此论，多主贫穷或遭凶。羊陀夹煞忌主吉处藏凶，以致鸡飞蛋打。）
廉贞、七杀，反为积富之人。
廉贞属火，七杀属金，是火能制金，为权为福。如廉居申，杀居午，反为积富之人。廉贞或七杀守于陷地化忌，或与众恶宿交会，或逢刑囚空劫等恶曜夹身夹命，下格贱命也。（注：非以廉杀同宫为论）
天梁、太阴，却作飘蓬之客。
太阴居卯、辰、巳、午，俱为陷地，如立命上例四宫，与天梁同守身宫，定主孤寒，不然飘荡他乡，又为贪恋酒色之徒。诀又有谓：“梁虽不陷，不作敦厚之人”。天梁与太阴守命或身，于巳、午最不宜，亥宫次之而已。
廉贞主下贱孤寒。
假如命、身居巳亥遇廉贞乃为陷地，三方前后二宫复无吉星拱照夹持，必为贫贱。廉贞与贪狼于亥守命而无吉拱照，同一理断。
太阴主一生快乐。
假如安命自申至子宫，而与太阴星同守，前后吉夹，三方四正又有众吉拱照且无恶曜冲破，可主富贵，吉少者亦可享有快乐之福（身宫守太阴，吉众亦同）。又，命身与太阴同宫值庙旺之垣，三方前后吉众者富贵不小，但以无破为准，吉少无破者，亦主刀笔成名，吉多无破者，主大富贵。太阴化忌在申酉戌守命宫，或与羊陀火铃同宫守命，反主一生不快乐，多忧多虑，并常遭感情打击。
先贫后富，武贪同身命之宫。
假如命立丑或未宫，有武贪二星同守，盖武曲为金，克贪狼之木，贪被制化为有用，故主先贫而后富。再若武贪守命，三方四正无破皆吉，命身前后众吉夹拱，财帛、事业、福德、迁移四宫均吉，则可不主先贫。
先富后贫，只为运逢劫杀。
假如身、命宫有一二正曜，迁移宫亦有正曜坐守，少青年运限亦佳，惟至中年限行绝地，命遇劫、空、耗、杀等凶，若是身命主曜无力，主后贫也。
出世荣华，权禄守财福之位。
权禄二吉，若守财帛与官禄或福德之宫，而命、身皆美，定主富贵堪期。若是身命二宫有权、禄同垣，定主出世荣华，财官兼得。（按：化禄、化权二星一守财帛、一守福德。）
生来贫贱，劫空临财福之乡。
天空、地劫为耗煞，若值财帛、福德二宫，必受贫贱之苦（按：安命子或午，卯、酉时生有方有，劫空二星，一守财帛宫，一守福德宫。所谓生来贫贱者，一指出生时家境贫穷，二指注定一世无成。其实劫空守财福者，并非个个为贫穷之人，多主败多成少，奋斗之后少有结果，钱财每易虚掷）。官禄宫有空、劫坐守，亦主事与愿违，屡遭贫穷之侵。又，身命二宫若值空、劫，而三方四正及前后乏吉拱照，亦主终身贫贱，一事无成。
文曲武曲，为人多学多能。
假如辰戌巳亥卯酉安命，遇文曲、武曲守垣是也。若遇文昌同垣坐午宫，遇羊、陀、火、铃等恶煞合照者灾殃必重，但有辅弼守命者，灾悔较轻。（按：文曲武曲同守命宫，主其人多学多能，尤在辰戌宫为然。文昌亦是。）
左辅右弼，秉性克宽克厚。
左辅或弼守命宫者，主为人宽厚。（按：恶煞冲破，主贫穷或主有灾难，不失厚道。）
天府、天相乃为衣禄之神，入仕为官，定主亨通之兆。
假如丑宫安命，巳、酉宫府、相来朝；未宫安命，亥卯宫来朝是也。（诀曰：府相朝垣格。）然合此格者，需系甲年生人，并须三方四正无煞冲破方是，他年生者福泽锐减，遇劫煞刑冲破格者不符此论。
苗而不秀，科名陷于凶神。
假如科星陷于空劫羊陀之中，则为苗而不秀。（按：比如本是良种树苗，可惜长得不好。于人命运，多主华而不实，虚有其表，不然怀才不遇，宜从事偏业。）
发不主财，禄星躔于弱地。
化禄陷于空、劫是也（大抵化禄及禄存均不宜陷于空、劫）。又，化禄值于子午卯酉宫无用，命、身若遇众煞刑冲，亦主贫穷。入四墓亦然。（按：化禄本为吉，无论在何宫皆然，纵居子午卯酉陷地，亦作福论，入四墓亦是。遇煞星冲破则不然，美景大减。）
七杀朝斗，爵禄荣昌。
假如寅申子午四宫安命、身，与七杀同垣是也。然而亦要辅、弼、魁、钺、昌、曲合照及坐守，方主一生荣华富贵可期。若遇恶煞冲破不足以论。（此为七杀朝斗格，诀曰：爵禄荣昌。）
紫府同宫，终身福厚。
如寅、申二宫安命，值天府、紫微同宫，三方有辅、弼、魁、钺、昌、曲拱照，必主富贵，终身福厚，甲生人化吉极美，他年生者如丁己庚癸人亦吉。
紫微居午无煞凑，位至三公。
假如甲丁己年生人安命午宫，与紫微星同垣，谓之入格，多主大贵。其余宫亦主小贵或富足，但均以身、命三方四正无煞冲为准也。（按：女命遇禄存同守必作贵妇。）
天府临戌有星扶，腰金衣紫。
假如甲己年生人安命戌宫，值天府同守，方可依此论断，加杀则否。然而亦要三方逢遇魁钺辅弼或科权禄等吉曜拱照，并无恶煞冲破为准，则大富大贵。如无众吉拱照或夹扶命、身，平庸而已。（按：此格最吉辅弼同居辰戌宫。丁年生亦主吉利，得辅弼在辰戌冲照尤佳。遇陀罗同守多主牢狱凶残。）
科权禄拱，名誉昭彰。
此为三化吉星，如命或身坐守一化，财帛、官禄宫二化来合是也。诀云：“科权禄会主大贵”，但亦须三方四正吉多凶少，无煞刑冲为最美。此谓科、权、禄拱命格，如三合辅弼魁钺等吉宿，位至三公，命、身同宫者尤其大吉大利，可致大富大贵，功名显赫。（按：科权禄在命宫、对宫、三合宫会合，多主富贵。今得科权禄拱者颇不乏人，但并非个个大富大贵，甚至有不少只是小贵、小康之人，同样是科权禄合，却有富贵高下之别，故须视三方星辰配合、何星得化、庙旺利陷、凶多吉多综合论之。）
武曲庙垣，威名赫奕。
假如辰戌二宫安命值武曲为上格，丑未安命值之较次。宜见权、禄、辅、弼、昌、曲，遇者财官双美，驰骋扬名，众吉拱照，锦上添花。（按：女命，只宜为事业型，大多数婚姻不美。）
科明禄暗，位列三台。
假如甲生人安命亥宫，与化科同值一垣，而禄存居于寅宫，则寅与亥暗合，谓之“科明禄暗”，遇者多主富贵，但亦须命、身众吉拱照，无煞冲破方作美论，否则福泽大减，仅主衣食不虑已矣。
日月同临，官居侯伯。
假如安命丑宫，日月在未，安命未宫，日月居丑，谓之日月同临是也。诀云：“日月同临论对宫”，而日月与命同值一垣亦可作同临之断，惟亦须详观对宫之凶吉，乃至三方四正是否遭煞刑冲而断贫富与贵贱。此外命未身丑坐日月，或命未身丑遇二星同临，主更吉，丙辛生人逢之尤其福厚。
巨机同宫，公卿之位。
假如辛乙生人，安命卯宫，与二星同值，更遇三合昌曲或辅弼为上格，多主富贵福寿。惟丙生人吉减，丁生人则主庸常，不为美论。按，辛乙生人安命他宫值机、巨，美中不足，当无上述之福。
贪铃并守，将相之名。
假如辰、戌、丑、未、子宫安命，值二星共垣，谓之入庙同守，三方众吉拱照，多主出将入相，美不胜收。贪铃守垣于一地，每主武功勋业，亦谓利武不利文。子、丑二宫有二星同守命垣尤佳，戊、己生人合格，他年次之。（按：贪狼不与火铃同垣，减福无疑。今人多在军队、警察局或其它司法部门工作，更多的是从事商业。遇文星主先武后文，或武职文做。不然文职武做。）
天魁、天钺，盖世文章。
如命坐天魁，对宫有天钺正照，反之亦然，谓之“坐贵向贵”，三方四正又有众吉拱照，无煞冲破，其贵必也（身命同宫或各居一星尤美）。（按：坐贵向贵，多主考学顺利，学历较高，若遇科星更验。）
天禄天马，惊人甲地。
如寅、申、巳、亥安命，值禄存、天马同垣，三方四正并有众吉拱照，无煞冲破，前后更有美夹，多主科甲得意，财官双美，遭耗刑伐者不是。（按：古人重科举，以之取富贵。今人禄马交驰者，多主发财。）
左辅、文昌会吉星，尊居八座。
假如此二星守身命，更有三方四正吉曜拱照，而无刑杀冲为尤美，加空、劫恶煞为破损，吉中藏凶，美玉瑕玷。（以同宫为准，二星交会合照次之）
巨日同宫，官封三代。
寅宫安命，有二星同垣守值，复无四煞刑冲为上格，否则次之，美景大减。申宫安命遇二星，纵三方无煞亦不全美。巳、亥安命逢二星冲，不作吉断。则如命立巳宫与日同垣，亥宫有巨门正照，亦为上格，反之巳巨亥日，则谓下格，多生灾殃祸患也。立命申宫与二星同垣，平常之人耳。（按：命遇巨日寅申同宫，或巨日巳亥对照，逢吉星，多主其人名大于利。）
紫府朝垣，食禄万钟。
如寅宫安命，午、戌宫紫微、天府合照来朝是也。此谓人君访臣之象，吉格，更遇流禄巡逢，多主位高爵显，但亦要三方四正众吉拱奉，无煞刑冲，身、命有贵夹尤美。如立命寅宫，有二星同垣，并得众吉拱照，谓之“上格中之上格”，定主高官显贵，福寿兼收，惟遇煞忌刑冲不为全美。
科权对拱，跃三汲于禹门。
科、权二星在财帛、迁移、官禄宫合照命宫是也。或命宫有化科或权或禄同垣，三方有科、权、禄三吉星其中之二拱照，必主富贵福寿，然命坐科星（或权星），于外方遇权（或科星），而三方四正吉众无煞，亦为美格。
日月并明，佐九重于尧殿。
如安命丑宫，日在巳宫，月在酉地合照命垣是也。巳日酉月为庙旺，谓之“日月并明”，辛、乙生人合格，丙生人主贵，丁生人主富，但亦要众吉齐凑，三方四正无煞冲破为最美，否则加杀及空、劫、忌、刑等诸凶曜，则告美玉瑕玷，减为平常之格。
府相同来会命宫，全家食禄。
三合照临，更遇本宫吉众，身、命无败，是为“府相朝垣”之格，多主富贵。诀曰：“府相朝垣格最良，出仕为官大吉昌”。（无四煞诸恶冲破为准）
三合明珠生旺地，稳步蟾宫。
如在未宫安命，太阳在卯，太阴在亥，合照命宫者是。月居亥庙旺，谓之“明珠出海”，如命、身众吉守照而无空、劫、忌、刑或诸恶煞冲破，定主财官双美，福寿皆全。再如命立辰宫与日同垣，对宫戌位有太阴正照（尤其身与月同值），可主极贵矣。
七杀、破军宜出外。
此二星会身、命于陷地，主诸般手艺能臻精巧，出外可也（如命立巳、亥，与破军同垣，三合有七杀拱照者是）。（按：遇七杀或破军守命，其人胆大，多为长年奔波之人。加吉富贵，不见吉星，技术安身，或因偏业致富。）
机、月、同、梁作吏人。
身、命逢此四星，务必三合遇文曲（或文昌），方主刀笔功名，否则加煞复遭刑忌，乃为次格。诀云：“巳亥会同梁机月，多主作吏人”。（按：机月同梁遇科权禄，主富贵，多掌军警大权。会天刑遇吉星亦是，其人必在司法部门、政府机关工作。）
紫、府、日、月居旺地，断定公侯器。
紫午宫，府戌宫，日寅卯辰巳，月戌亥子宫，又有化科、权、禄坐守身命（或上例众吉庙旺拱照身命），定主大富大贵，极美之格。惟亦须三方四正无煞忌空劫冲破为准，加诸恶则美玉瑕玷。
日、月、科、禄丑宫中，定是方伯公。
丑未安命，日、月、科、禄同守命垣是也，如无吉化，虽日月同宫不为美论。诀云：“日月居未命中逢，三方无吉福无生。若逢吉化始为美，方面威权福禄增”。（按：日月丑未安命，极喜太阴化科或太阴化权，又喜昌曲同宫、加会、夹命，遇左右亦吉，但不及昌曲之力。日月同守命宫，三方无吉反为凶，若遇太阳化忌，夭折之命。）
天梁、天马陷，飘荡无疑。
巳亥申宫安命，天马同宫，亦与天梁失陷同值，或与火、陀、空、劫、刑忌逢遇交会，依此而断。梁、马陷于恶曜，多主飘荡天涯也。（按：天梁在巳、亥、申宫为陷地。遇凶煞、天马作上例断之，陀罗同宫必主牢狱。若众吉同宫会合，不见凶煞，仍有富贵，只是劳碌异常，终身奔走。）
廉贞杀不加，声名远播。
杀谓四煞也，如寅宫安命与廉贞同垣，无四煞冲照，而且三合吉众，亦主大贵，加煞则平常。于身宫庙旺廉贞守命，无煞冲照亦系吉格。（按：廉贞在寅申宫守命，格局已然不俗，作上格论之，无煞加亦主富贵。若会合众吉，富贵成就远较他格为高。廉贞寅申，主少年得意，多在三十岁前就会一鸣惊人，经商者发财亦早。三十岁后反有减弱之势。男命英俊，有阳刚之气；女命清秀，利落，形象气质佳。）
日照雷门，富贵荣华。
卯宫安命，太阳坐守，三方更见辅、弼、昌、曲、魁、钺拱照，富贵不小，惟乙、辛、壬年生人合格，他年生者亦主吉利，惟以三方四正无煞刑冲为限。卯宫太阳守命，为日“日照雷门”，加刑忌四煞亦主温饱。（按：太阳在卯守命，亦属名大于利之兆，不见昌曲禄存，难有大富贵，只为一般公务员而已。不少人从事教育工作，或一般文职工作。女命加吉，会嫁给有钱人，不然丈夫也属官贵人士。）
月朗天门，进爵封侯。
亥宫安命，太阴坐守，更见三方吉拱，主大富贵，无吉亦主食足衣暖，杂职维生。“月朗天门”格，三方四正吉拱无煞，丙、丁生人主贵，壬、癸生人主富。（按：太阴亥宫守命多主富，极喜昌曲同守，自是富贵出众。最怕火铃同宫，主人奸诈顽嚣，或牢狱刑伤、意外事故。）
寅逢府相，位登一品之荣。
寅宫安命，天府午宫，天相戌宫来朝，三方四正无空劫煞忌冲破，甲生人遇之财官双美，富贵双全，加煞则福减，不为美论。如在申宫安命，子府辰相来朝，众吉齐凑，无煞忌空劫刑冲亦主贵。（按：此指廉贞寅申守命会吉。陀罗同宫主人色欲，或为武职。见前注解。）
墓逢左右，尊居八座之贵。
辰戌丑未为四墓，安命、身于此遇辅弼二吉同垣或对照主富贵。或三方遇此二吉合照，无煞忌空劫冲破，亦主福寿，若加煞温饱不虑。（按：左右二星在丑未守命，或辰戌冲照，或他宫单守，不见紫府十四正星同垣，纵有富贵，其人多是二传手，居于辅佐位置，在本身阶层中，难达最高位。）
梁居午位，官资清显。
午宫安命，天梁坐守是也。三方四正无煞忌空劫拱照，丁生人上格，己生人次之，惟癸生人亦主富，其它之年生者更次之。（按：天梁居午，宜干公职，少有经商做老板者。最忌太阳在子宫化忌来冲，不见吉星，多主劳碌贫忙。）
曲遇梁星，位至至台纲。
午宫安命，梁曲同垣坐守为上格，寅宫守命次之。或天梁在午宫，文曲在子拱照者，官至二三品之贵。（按：天梁居午，最喜昌曲同垣，天梁于他宫亦然。见左右虽吉，但不及昌曲之力。）
科禄巡逢，周勃欣然入相。
命宫有吉坐守，三方化吉拱照（化吉谓科、权、禄），或命前三位遇科权禄，皆主富贵。（按：所谓命前三位即是父母、命宫、兄弟三宫。）
文星暗拱，贾谊允矣登科。
如命宫有吉，迁移、财帛、官禄三方复有文昌，文曲、化科拱照是也。（按：文昌、文曲在命宫三方四正化科，多主其人金榜题名。昌曲在官禄宫化科必然是大学生。）
擎羊、火星，威权出众；贪武同行，威镇边夷。
辰戌丑未四墓安命，遇羊、火庙旺坐守，三方吉拱，主文武双全，兵权万里。如命与贪狼、武曲同守吉垣（火旺之地），亦同此断。（按：擎羊火星如上例，虽主武贵，谨防凶死，警察多主殉职。遇白虎、官符、官府、昌曲、忌星、天机、七杀、破军多是打家劫舍的恶徒。）
李广不封，擎羊逢于力士。
擎羊、力士入命，纵吉多亦不为福（甲生人安命卯宫；丙戊生人安命午宫；庚生人安命酉宫；壬生人安命子宫，擎羊、力士同垣），易遭蹇滞，吉少则平常之论，加煞最凶，女命不论（封侯之事与女命无涉），然擎羊失陷亦主刑夫克子。（按：遇上例之人，纵有吉星，经商必主发后暴败，酒色赌博而破家荡产。无吉星必为罪犯。不论有吉无吉，均要吃官司，进牢房，轻重不论。）
颜回夭折，文昌陷于天伤。
（按：颜回字子渊，乃孔子之弟子，年二十九，发尽白，早死。）如卯时生人，安命寅宫，其文昌陷于未宫天伤之地，又遇七杀及羊陀迭并之年，则以此断。（按：昌曲同在奴仆宫或同在疾厄宫，多半不能考上大学。）
仲由威猛，廉贞入庙遇将军。
（按：仲由字子路，孔子之弟子，性鄙，好勇力，后死于孔悝之乱。）命立申宫，癸年生人，廉贞将军坐守是也。（按：廉贞、将军同守命垣，必为胆大之人，一生敢闯敢干，男女同论。）
子羽才能，巨宿同梁冲且合。
（按：子羽又名澹台灭明，孔子弟子，形貌丑陋，却名扬诸侯。孔子尝言：“以貌取人，失之子羽”。）子羽立命申宫，子宫天同太阴，寅宫巨门太阳，辰宫天机天梁，又得科、权、禄及辅弼拱照，则合此格是也。
寅申最喜同梁会。
天同天梁在寅宫坐命，三方吉化，甲庚及申年生人富贵。又如申宫安命，值同、梁二星共垣，吉众无煞，甲庚及寅年生人亦富贵。（按：同梁寅申，为人颇为爽直，即使劳碌，也自带三分福气。纵不见天马，亦主背井离乡，有天马禄存，异乡荣达。）
辰戌应嫌陷巨门。
巨门在辰戌二宫安命，为失陷，主作事颠倒蹇滞难遂，加煞尚主唇舌之非，刑伤不免，更遇恶陷尤凶。（按：巨门辰戌，人必伪善，见风驶舵，宜文不宜武。不论有吉无吉，最忌安于现状，不思进取。有火铃在命迁，冲出天罗地网，始能论福。巨门化忌，必有牢狱。）
禄倒马倒，忌太岁之合劫空。
如禄、马（化禄或禄存及天马）坐于败、绝、死、衰之地，并与空亡同垣，谓之禄倒马倒，而遇流年太岁（行此禄马之地）复会天空、地劫，既主驳杂灾悔，又主发不住财，重则有破财之厄。
运衰限衰，喜紫微之解凶厄。
如大小二限不逢吉曜，而命、身有紫微守照，限虽凶亦可主平稳，盖因命、身有主之故。惟紫微与煞忌空劫同宫，则力薄能弱，无以为吉也。
孤贫多有寿，富贵每夭亡。
如命中主星弱，及财、官、子息均陷恶地，则主减禄延寿。又如太岁坐命，主星又弱，然财、官、迁移三宫均化吉，且行限又吉，可主横发，但不及久，十年二十年运遇即遭夭亡，是谓“命星陷弱，富贵夭亡”也。（按：命不当发，发财必死，或遭奇祸。）
吊客丧门，绿珠有堕楼之厄。
（按：绿珠乃晋时石崇宠妾，善吹笛，伦党孙秀曾指明向石崇索取，为石崇所拒，后石崇被逮，绿珠坠楼自杀。）大小二限俱逢，前有丧门，后有吊客，以及太岁遇凶星，必遭凶厄惊险。（按：大小二限遇流年丧门、吊客各踞一宫，流年太岁宫又值凶星，依此断。）
官符太岁，公冶有缧绁之忧。
命、身坐官符，流年太岁行抵此宫，流年“岁建”一曜又与此生年官符重叠，并有凶曜或流煞冲照，主牢狱之灾。身宫有官符，大限行抵此宫，有官符同垣，小限与太岁共抵此宫位，三合诸恶流煞，同一理断，吉众者灾轻可解。（按：公冶即指公冶长，孔子之弟子，又为孔子的女婿，能识鸟语）

按：原命宫或者身宫有官符，暗示可能会坐牢，至于到底有没有，发生在何年，将以上所述列表于下，自可明晰：
	生年支
	子
	丑
	寅
	卯
	辰
	巳
	午
	未
	申
	酉
	戌
	亥

	官符
	辰
	巳
	午
	未
	申
	酉
	戌
	亥
	子
	丑
	寅
	卯

	命身宫
	辰
	巳
	午
	未
	申
	酉
	戌
	亥
	子
	丑
	寅
	卯

	流年支
	辰
	巳
	午
	未
	申
	酉
	戌
	亥
	子
	丑
	寅
	卯

	所主
	忌太岁行抵官符所在之宫，或者太岁、大限、小限共抵此宫（有二者亦算条件成立），三方有凶曜、流煞冲照，主牢狱之灾。


以上仅为推算牢狱凶灾的程式之一。
限至天罗地网，屈原溺水而亡。
大小二限行至辰或戌宫，逢五行相克之星，更有太岁、丧门、白虎及空、劫或四煞（或流年羊陀）一并冲照，其限最凶。

按：大小二限同在辰戌或一在辰，一在戌，多主不吉。遇寅申流年之白虎丧门分守辰戌，大限或小限宫三方四正逢羊陀（或流羊流陀）、火铃、劫、空会齐，就算条件成立，多主大凶，甚至死亡。如图所示：

运遇地劫天空，阮籍有贫穷之苦。
（按：阮籍，三国是时魏国人，思想家、文学家，为“竹林七贤”之一。）大小二限俱逢于十二宫中，遇合空、劫拱冲，虽吉多亦财来财去，不易聚积，如二限逢空劫，又逢流年煞曜之冲照，十九多主贫困。
文昌文曲会廉贞，丧命夭年。
巳亥二宫安命，有廉贞和文昌或文曲同宫，主祸多于福，再有煞忌冲照，有夭折之危。或破军与文昌或文曲坐命在子，对宫有廉贞，七杀与文昌或文曲坐命在戌，对宫有廉贞正照，亦与此断，吉众灾轻。
命空限空无吉凑，功名蹭蹬。
如命逢天空加煞，其功名必不能成就。命有正星，三方吉化而亦有空劫守命，主灯火辛勤难以发达。诀云：“劫空入命，贵难求也”。（按：劫空在命，多主其人赚钱意识不强，或并无赚钱能力，又不主财，故此星最不宜经商。命宫三方吉众入庙，亦有富贵，但终因劫空之害，一生劳多功少，事业成就当减半论之。）
生逢天空，犹如半天折翅。
命宫值天空坐守，作庸常之论，尤恐中年跌刈。倘若财旺横发，必主凶亡。如命在亥，子时生人，命在巳，午时生人则是也。（按：命在亥，空劫同守，命在巳，空劫同守，甚难发福，且不主寿，至少减寿十年。若又遇陀罗火铃同守，主夭。）
命中遇劫，恰如浪里行船。
命宫遇地劫坐守，主人庸常，亦不主财，加煞忌尤凶。
项羽英雄，限至天空而丧国。
大小二限俱逢天空是也。（按：大限与小限或流年太岁一在地劫，一在天空，多主凶危破败，再遇凶煞会合，死亡之兆。）
石崇豪富，限至劫地以亡家。
（按：石崇（249--300）己巳年七月初九辰时生，紫相在辰坐命。西晋时人，初为修武令，累迁至侍中，掠财产无数，富可敌国，八王之乱时为赵王伦所杀。）大小二限俱逢于地劫之垣，或二限临至空、劫双夹之地，更遇流煞冲照。
吕后专权，两重天禄天马。
禄存守命，又与化禄、天马二星同宫是也。（按：女命禄存、化禄、天马同在命宫，必作贵妇。但身心不闲，故主专权。）
杨妃好色，三合文曲文昌。
女命昌曲拱照，更会太阴、天机，必主淫佚。如命有贵星坐守正照，吉众而无煞忌冲破，主有贵妇之福。（按：女命三合昌曲，或在命宫，每主其人聪明，惹人喜爱与追求，性生活需求多，少能满足。在人际交住广泛的现代社会，最易红杏出墙。）
天梁遇马，女命贱而且淫。
如寅申巳亥四宫安命，遇天马坐守，而三方有天梁合照是也。或命陷于四生之地，与梁、马同值，三方吉少亦同一理断。
昌曲夹墀，男命贵而且显。
太阳为丹墀，太阴为桂墀，如日月在丑未守命，前后二宫有昌曲来夹则是，若有辅弼加会，尤主富贵双全。
极居卯酉，多为脱俗僧人。
紫微为北极，与贪狼同宫于卯酉而加煞，多主僧道，无煞忌诸恶冲照，三方吉化，更且会遇辅弼魁钺，多主富贵堪期。
贞居卯酉，多是公胥吏辈。
卯酉安命，廉贞破军坐守加煞，必作公门胥吏，加忌为奴仆。
辅府同宫，尊居万乘。
辰戌二宫安命，值此二星坐守，更会三主吉化拱冲，主极品之贵。
廉贞七杀，流荡天涯。
巳亥二宫安命，二星各守命、身宫，更加煞忌空劫，主流荡天涯，在外艰辛。
邓通饿死，运逢大耗之乡。
（按：邓通西汉人，得汉文帝宠幸，赐铜山，许其铸钱。后景帝即位免其官，家财尽被没收，邓通遂寄食人家，饿死。）二限行至空、劫相夹之地，且该地大耗坐守，并有凶曜同垣，三合流煞冲照，太岁又坐不吉之位，众凶齐凑，多主极其危厄也。
夫子绝粮，限到天伤之内。
（按：孔子在陈国、蔡国时，遭二国之士大夫发徒役围于野，不得行，绝粮，后楚昭王师迎孔子，得免此厄。）天伤守大限，与大耗同宫，前后夹恶，小限俱到叠逢，流煞冲照，必蹇。
昌、铃、陀、武，限至投河。
此四星交会于辰戌二宫，辛、己、壬年生人二限行至辰戌，多遭水厄。又，命立辰戌值四星会遇，加恶煞空劫忌，限至死于外道。

按：辛年生人，戌有擎羊，文昌化忌；己年生人，文曲化忌；壬年生人，戌有陀罗，武曲化忌。原命在辰或戌，二宫有昌铃陀武，多主水厄凶死。或者行限至辰或戌，二宫有昌铃陀武，主此限遭淹死，或其它恶事死亡。大小二限及太岁宫位有此四星亦有重灾，非独限于辰戌宫而言。

巨、火、擎羊，防遭缢死。
此三星坐守身、命，大小二限又逢恶煞，或太岁遇凶，流煞冲照则是。
命里逢空，不飘流则主疾苦。
如命宫不见正星，单值天空坐守，更三方加煞化忌，则依此断，吉星拱照命身宫，则灾悔不至甚也。（空劫单守命宫，多主背井离乡，异地安居。三方无吉，飘流之客。）
马头带剑，非夭折则主刑伤。
擎羊在午守命，卯宫次之，酉又次之，为擎羊落陷是也。诀云：“擎羊居子午卯酉陷地，作祸兴殃，刑克极重，甲戊庚壬生人必有凶灾”。（按：须修身养性，行善积德方可减免灾祸。）
陀罗陷四生，凶如子午羊。
命立寅申巳亥，值陀罗坐守，凶如马头带剑，三方四正若是吉少恶聚，复遇煞忌刑冲，定主非夭即伤，六亲不和，然而破相离家，远出谋生亦可获吉。三方众吉拱照俱无煞忌空劫，仅主灾轻，而艰苦劳碌难免。（按：陀罗于寅申巳亥守命，又主人狡猾多诈，不论富贵与否，必坐牢之事。巳亥更验。）
子午破军，加官进禄。
子午二宫逢破军守命，三方众吉拱照，无煞忌诸恶，财官双美。（按：须甲丁己癸年方吉。）
昌贪居命，粉骨碎尸。
巳亥二宫安命，值此二星坐守，加煞化忌主夭亡，官禄宫遇之亦然。（按：廉贪巳亥在命，不喜昌曲同守，加煞化忌，多主夭折，或从高处跌下摔死，如空难。行限逢此，勿到高处或乘飞机。守疾厄宫主得性病，限年逢同论。）
朝斗仰斗，爵禄荣昌。
七杀守命旺宫是也，如子午寅申为朝斗，三方为仰斗，入格者富贵，若居迁移、官禄二宫不在此论。人逢“七杀朝斗”格，三方四正不可逢煞忌空劫等诸恶刑冲，不然则为破格，福泽不生。（按：七杀寅申子午，只要不见煞星，自然成格，必有成就。若有吉星又有煞星会合，虽有成就，亦多起伏不顺，财来财去，更防刑伤、残疾、短寿。若只有煞星守照而无吉，只作贫穷、夭折而且残疾之命。）
文桂文华，九重贵显。
文昌为文桂，文曲为文华，如丑未安命值之，更遇三方吉化，或有天禄、魁、钺冲照夹拱，必贵显无疑，否则若逢四煞忌空劫，虽昌曲无用耳。
丹墀桂墀，早遂青云之志。
日居卯辰巳，月入酉戌亥，此六宫身命值之是也。日月于旺宫守命、身，亦宜见魁钺诸吉之冲照或夹拱，然则可致少年得志，早遂青云。（日月庙旺守命，多主少年得志，一生快乐。）
合禄拱禄，定为巨擘之臣。
禄存与化禄在财官二宫合命，或命坐禄而迁移有禄对拱，皆主富贵。诀云：“合禄拱禄堆金玉，爵位高迁衣紫袍”。
阴阳会昌曲，出世荣华。
如命坐日、月，财官二宫昌曲来会，或命坐昌曲，财官二宫日、月来朝，更遇魁、钺及众吉拱照，富贵必矣。
辅弼遇财官，衣绯著紫。
如命、身有正星或吉遇，三方财帛、官禄及迁移辅弼来朝是也。（命宫三方会合辅弼，所受助力尤多，并有侥幸好运。）
巨梁相会廉贞并，合禄鸳鸯一世荣。
旧注：巨、梁、贪、廉四星身命三合相逢于庙旺地并见吉化，再有禄存、化禄居夫妻宫则是。如四星庙旺交会拱照命、身宫，有禄来合，亦主富贵。（按：巨门与天梁各守命身尚可，而与贪狼、廉贞三合则为不可能之事。此处暂不可解，据云斗数其它派别尚有此一说。）
武曲闲宫多手艺。
武曲在寅申巳亥卯酉为闲宫，于此守命，加煞者手艺安身。
贪狼陷地作屠人。
贪狼巳亥守命加煞，主作屠宰，煞众或遇空劫忌，主寿元不长。（按：廉贞贪狼在巳亥守命加煞者，见之多矣，并非以屠宰为业。其人大多不务正业，虚浮不实，品性卑鄙。）
天禄朝垣，身荣贵显。
如甲生人立命寅宫，甲禄到寅守命，亦作禄朝垣格。又如庚禄居申，乙禄居卯，辛禄居酉，则命立于上例四宫与禄同守，均为天禄朝垣之格，惟在巳亥子午安命值禄星，不为天禄之格。
魁星临命，位列三台。
天魁或天钺与文曲或文昌在命，更与化科星同宫，为奇格，位列三台。
武曲居乾戌亥上，最怕太阴逢贪狼。
旧注：武曲在戌亥守命，三方见太阴、贪狼，又见煞忌不为美，定主少年不利，但有贪、火冲破则主贵，甲己壬生人合格。（按：武曲在戌守命，对宫有贪狼，但三方绝不会见太阴；武曲在亥守命，贪狼在卯宫，但三方亦不会见太阴，此处暂不可解，不一定是古人故意说错，据云斗数其它派别尚有此一说。）
化禄还为好，休向墓中藏。
如武曲、太阴、贪狼化禄守照命宫，更加三方吉曜亦主富贵，但辰戌丑未化禄守命，虽吉无用。（按：化禄居四墓，并非古人所说虽吉无用。）
子午巨门，石中隐玉。
子、午二宫安命、身，更得申、辰或寅、戌科、禄合照，富贵必矣。
明禄暗禄，锦上添花。
假如甲生人立命亥宫，得化禄坐守（按：廉贞贪狼在亥，甲生人廉贞化禄），又得寅禄来合，盖寅与亥合，谓之明禄暗禄格，主福寿富奢。（按：廉贞贪狼在亥坐命，壬生人寅宫天梁化禄，与命宫禄存相合，亦是。）
紫微辰戌遇破军，富而不贵有虚名。
辰戌二宫安命，值紫微，对宫遇破军，乃为破格，必不贵也，纵然发财亦无享受也。（按：紫微在辰戌守命，遇吉星，并非个个不贵，只是富者居多数而已。）
昌曲破军逢，刑克多劳碌。
如卯、酉、巳、亥四宫破军守命，虽得文昌、文曲亦非全吉，若遇刑克、化忌亦不足贵。（亦有作卯酉辰戌者，惟辰戌破军守命亦如巳亥雷同）（按：所本人经验，昌曲破军同宫于寅，遇吉主贵。辰戌的破军，尤喜昌曲冲照。）
贪武墓中居，三十才发福。
如辰戌丑未四墓得贪、武二星守命，主少年不利，加化忌主夭，诀云：“贪、武不发少年人，运过三十才发福”。（按：贪、武居四墓，大多少年平常。有吉星，一过三十岁，好运就来。）
天同戌宫为反背，丁人化吉主大贵。
天同在戌宫为陷，如遇丁人立命戌宫值之，而午宫有禄存，寅宫亦有化禄、化科，戌宫天同化权，定主富贵。他年生者命立戌宫与天同共垣，无刑煞忌亦主不美，有煞加忌劫，财官俱无，反主不吉。
巨门辰戌为陷地，辛人化吉禄峥嵘。
巨门在辰坐命，本为陷地，如辛生人巨门化禄在辰，则与酉宫禄存暗合，子宫有太阳化权，必主富贵，加煞非也。巨门在戌坐命，辛人巨门化禄，擎羊入庙，午宫有太阳化权，财官会魁钺，亦是。
机梁酉上化吉者，纵遇财官也不荣。
酉宫立命值天机（与巨门同宫）、天梁（与太阳同宫），实为陷地，虽逢三方吉化亦无力，天机、天梁守命巳亥亦然。
日月最嫌反背，乃为失辉。
太阳在申酉戌亥子，太阴在寅卯辰巳午，则日月无辉，何贵之有？然有日月反背而多富贵者，要看命宫三合吉化拱照，不加煞忌是也。故玉蟾先生曰：“数中议论最精微，断法在人心活变”。（按：日月反背遇吉星，富多于贵。）
命身定要精求，恐差分毫。
欲安身、命，先辨时辰，真则无不应。身命既定之后，则看本宫生、旺、死、绝如何，然后依星推断。
阴骘延年增百福，至于陷地不遭伤。
身、命虽弱，并落陷宫，竟然有福寿吉庆，财、官亦称尚佳，此乃祖上余荫或一己善行所致，天相之也。
命实运坚，稻田得雨。
如命坐吉地，又有四面吉拱，行限又佳，自为福论。
命衰限弱，嫩草遭霜。
如命、身坐陷地，三方无吉有凶，运限又逢恶煞，必主灾悔，终身蹇滞，谓之四面楚歌。
论命必推星善恶，巨、破、擎羊性必刚。
此三星守命，若居陷地，不但性刚而已，定主唇舌是非，加煞伤残破败。
府、相、同、梁性必好。
府、相、同、梁皆南斗纯阳之星，身、命值之必得中和之性。
火、劫、空、贪性不常。
此四星守命，性格反复不常。命逢贪狼遇火星，固当富贵，但空劫临之则依上断。
昌曲禄机清秀巧，阴阳左右最慈祥。
昌、曲、禄、机守命不加四煞，主人宽厚英俊，聪明秀丽，亦当富贵。如日、月、左、右坐命不加煞，主人清奇敦厚，度量宽宏，富贵之论。
武、破、贪、贞冲合，局全固贵。
身、命三合遇武、破、廉、贪守照，更得化吉富贵必矣。
羊、陀、七杀相杂，互见则伤。
紫微能降七杀化权，能使羊、陀减恶，故紫微守值命宫固佳，而在三方冲合亦可。但七杀、羊、陀合照守值身命终非吉祥，到老亦不得善终也，宜详参之。
贪狼廉贞破军恶，七杀擎羊陀罗凶。
身、命三合有六星守照，或见廉贞化忌，三方吉少凶多，定主淫邪破败或刑伤，甚而毒克，至为不美也。
火星铃星专作祸，劫空伤使祸重重。
大小二限值此凶星，定主灾悔多端。如身、命逢之而得众吉拱照，火、铃、祸轻，空、劫不宜，天伤、天使如落恶地而值二限，多主是年凶灾。
巨门、忌星皆不吉，运、身、命、限忌相逢。
忌星乃化忌陀罗，十二宫身命二限逢之皆主不利，况巨门本非吉曜，若陷地值此，何吉之有。
更兼太岁官符至，官非口舌决不空。
承上句，太岁、官符，本为兴讼之神，况巨门乃非之曜，又兼忌星临之，其官非口舌绝不能免。
吊客、丧门又相遇，管教灾病两相攻。
吊客、丧门本主刑孝，但不逢七杀刑刃犹可或免，然疾病必有，况忌是最能生疾，喜众吉解。
七杀守身终是夭。
七杀守身、命恶地，加煞，是依此断。（按：七杀守命宫或身宫，遇恶星同宫，减寿无疑，更防夭折。）
贪狼入命必为娼。
贪狼守命虽不加煞，或在三合照临，亦主淫佚。如加煞陷地，则主男子浪荡，女子淫乱，秘云：“贪狼三合相冲照，也学韩君去偷香”。（按：此处韩君当指唐末诗人韩致光，善写艳情诗，词藻华丽，称“香奁体”。贪狼守命，多主性欲强，每有私情，居官禄宫亦然，男女同论。加煞陷地作上断。）
心好命微亦主寿。
如上述“阴骘延年增百福”之说。
心毒命固亦夭亡。
与上句反者便见。如诸葛孔明用智烧藤甲军，乃减数年之寿也。（按：此仅一般的说法，必毒命固亦有长寿之人，只是长寿的比例少些，心好命微亦有短命之人，短命的还不见得少。有无德而受恩者，有无过而遇祸者，有窃国者为诸侯，有窃钩者遭诛杀。富贵贫贱举衰存亡等事，无一不是命中注定，有奸盗大辟而不被人知，有罚赎小过而遭重罪。孟子云：莫非命也，顺受其正云尔。王充《论衡》云：命，吉凶之主也，自然之道，适偶之数，非有他气旁物厌胜感动使之然也。）
今人命有千金贵，运去之时岂久长？数内包藏多少理，学者须当仔细详。

女命骨髓赋注解
府相之星女命躔，必当子贵与夫贤。
午宫安命，二星坐守（武曲天府同垣或廉贞天相同垣），甲生人合格；子宫安命，二星坐守（武曲天府同垣或廉贞天相同垣），己生人合格；申宫安命，二星坐守（紫微天府同垣或武曲天相同垣），庚生人合格。此二星之一入命，必与另一星加会，必作命妇，荣膺封诰是也。
廉贞清白能相守。
此星未宫安命，甲生人合格；申宫坐命，癸生人合格；寅宫坐命，己生人合格。诀云：“廉贞女命守，无煞冲照清白身”，俱为上格看。
更有天同理亦然。
此星寅宫坐命，甲生人合格；卯宫坐命，乙生人合格；戌宫坐命，丁生人合格；巳宫坐命，丙生人合格；亥宫坐命，辛生人合格，必主富贵。
端正紫微太阳星，早遇贤夫性可凭。太阳寅到午，遇吉终是福。
紫微在子、午、寅、申、辰、戌、巳、亥诸宫安命，主富贵。太阳值午宫安命，定主富贵。（按：由寅到午均作吉论）
左辅、天魁为福寿，左弼、天相福来临。
此四星诸宫得地，如身、命值之，定主福寿荣昌。
禄存厚重多衣食，府相朝垣命必荣。
禄存在诸宫守命并见紫、府、武曲三合守照，不富即贵。惟立命在寅，禄存在申；立命在申，禄存在寅，则为朝垣之格，甲庚生人上局。丙戊丁己壬癸生人，与禄存在巳亥子午安命不全美。
紫、府、巳、亥相互辅，左、右扶持福必生。
巳亥二宫安命，遇紫、府、辅、弼守照冲夹，更见化吉，富贵必矣。
巨门、天机为破荡。
巨门天机在卯酉，巨门太阳、天机太阴在申宫安命，虽为旺地，终是福不全美。（按：女命巨机卯酉守命，主淫乱破荡。）
天梁、月曜女命贫。
巳亥安命，天梁值之；卯辰安命，太阴值之，若然，女命衣禄难遂，盖与失陷梁或阴守命，主下贱，不然则凶。
擎羊、火星为下贱。
此二星守命，旺宫尤可，但刑克不免。如居陷地加煞，主下贱，不然则夭。
文昌、文曲福不全。
此二星宜男不宜女，惟亦主聪敏伶俐。
武曲之宿为寡宿。
此星宜男不宜女，如得令三方吉拱，可为女将。如陷地遇昌、曲加煞，则主孤寡。（按：旺地守命，逢遇空劫四煞及诸恶，亦主孤寡）
破军一曜性难明。
此为孤独淫佚之星，女人不宜，加四煞必因奸谋夫，因妒害子，纵不至此甚，淫佚最验。（按：凡女命破军坐守，不论有煞无煞，绝非佳良。本人奉劝一句，若你的女朋友是颗破军星，千万莫和她结婚，不然，这一辈子可就惨了。）
贪狼内狠多淫佚。
此名桃花，乃好色之星，为娼为妾，心存嫉妒，因奸谋夫害子，纵不至此甚，淫佚最验。诀云：“贪狼花曜女命守，丈夫钱财情人用”。
七杀沉吟福不荣。
此大杀之星，女命守值居庙旺，主为女将。诀云：“七杀寅申女命逢，恶煞加之淫巧容，便有吉化终不美，偏房侍奉主人翁”。
十干化禄最荣昌，女命逢之大吉昌，更得禄存相凑合，旺夫益子受恩光。
如命坐化禄，又得禄存冲合，或巡逢，或同宫，皆主命妇之贵，不然亦主大富，必生贵子。
火铃羊陀及巨门，天空地劫又相临，贪狼七杀廉贞宿，武曲加临克害侵。
大抵此星女命不宜逢，如内逢一二，亦主淫贱，若并见之，其下贱贫夭必矣。所谓“并见”，非悉皆见之，只需合遇煞忌空劫其二三，则主上例。
三方四正嫌逢破，更在夫宫祸患深，若是本宫无正曜，必主生离克害真。
此论接上述数星之中，惟破军三方四正身命夫宫俱不宜见之，习者依此断，方可验也。破军一曜，如正照命宫，亦谓冲破，女子尤不吉也。
以前论赋，俱系看命要诀，学者宜熟玩之，乃得原委也。

注解太微赋
斗数至玄至微，理旨难明。虽设问于百篇之中，犹有言而未尽。至如星之分野，各有所属，寿夭贤愚，富贵贫贱，不可一概议论。其星分布一十二垣，数定乎三十六位，入庙为奇，失度为虚。大抵以身命为福德之本，加以根源，为穷通之资。星有同躔，数人分定，须明其生克之要，必详乎得垣失度之分。观乎紫微舍躔，司一天仪之象，卒列宿而成垣。土星苟居其垣，若可动移；金星专司财库，最怕空亡。帝居动则列宿奔驰，贪守空而财源不聚。各司其职，不可参差。苟或不察其机，更忘其变，则数之造化远矣。
例曰：

禄逢冲破，吉处藏凶。
假如身、命宫逢禄存，或三合有禄，却遭忌星冲破，反为凶兆。如限步到禄位，凶星同聚，亦为凶断也。（按：所谓吉处藏凶，比如成功在望，偏偏又横生枝节，弄得鸡飞蛋打，煮熟的鸭子也会飞。禄忌同宫，为冲破，禄本宫，忌对宫，亦为冲破。限步同论。）
马遇空亡，终身奔走。
假如甲生人之截路空亡在正空在申，旁空在酉，若在申守命亦有天马同宫，为马遇空亡，主人终身奔走。甲年生人在申安命逢天马，丙辛生人在巳安命逢天马，丁壬生人在寅安命逢天马。又如安命寅申巳亥，逢六甲空亡于此，亦是。（按：空亡，指截空、旬空、劫空是也。）
生逢败地，发也虚花。
假如命宫纳音属水，安命酉宫，金水长生在申，酉即是沐浴也，败地，又加刑忌诸凶，虽发亦主虚花。余则水土败在酉；木败在子；火败在卯；金败在午，立命于此亦为身逢败地。
绝处逢生，花而不败。
假如水土生人（命宫纳音所属）安命在巳，而巳为水土所绝之地，却得金星生于巳，则金生水于巳位，虽绝不绝，为母来救子之理。巳中丙火乘旺，火又生土。纵寅申巳亥为四绝，又为四生，故曰：“五行绝处即是胎元，生日逢之，名曰受气”。其余金局命在寅、火局命在亥、木局命在申亦同此理。（按：如张学良之命，水二局生人，立命巳宫，本为水之绝地，得武曲金星守命，反主绝外逢生，长寿。）
星临庙旺，再观生克之机；命坐强宫，细察制化之理。
假如水土生人墓库在辰，若辰为财帛宫，谓之财库；辰为官禄宫，谓之官库；化禄星在辰，谓之天库；耗煞在辰，谓之空库；辰居迁移宫，谓之破库。凡辰戌丑未为四墓库，此者依纳音而取。
日月最嫌反背。
假如日在酉戌亥子丑，月在卯辰巳午未，皆为反背。仍看上弦下弦，月在下弦望日吉，下弦晦日凶。若日月同垣，便看人生时，日（生人）喜太阳旺，夜（生人）喜太阴庙，方可论祸福。日月反背，主人父母不得力，无情之义也。（按：日月守父母宫亦然，旺地得力，缘份佳，陷地不得力，缘份薄。）
禄马最喜交驰。
假如甲年生者，禄存在寅，若逢申子辰年生者，天马亦在寅，此谓之得地，乃系禄马交驰。或化禄星与天马同宫亦谓之禄马交驰。（按：三合天马，有禄存或化禄，亦谓之禄马交驰。）
空亡定要得用，天空最为紧要。
论身命宫纳音，金空则鸣，火空则发，二限逢之反为福论。若水空则泛，木空则折，土空则陷，为祸矣。（按：此处之空，当指命宫五行局而言。空亡有几种，有天空地劫，有截路空亡，有旬中空亡，另外还有一个“天空”星在生年支前一宫，其中以天空地劫，以生年支前一位之“天空”为祸最大。截空和旬空于命宫，为祸很轻，金局逢空则鸣，火局逢空则发。）
若居败地，专看扶持之曜，大有奇功。
假如命在败绝之地，但得禄存及化禄扶持则美，化悔为祥也。
紫微天府，全依辅弼之功。
假如命逢紫府，又得辅弼守照，终身富贵。如无辅弼，非上上之格。
七杀破军，专依羊铃之虐。
假如身命遇七杀、破军，又会羊、铃守照，有制方可，无制凶甚。（按：七杀、破军与羊陀火铃同宫或会合多主凶，有紫微、禄存会合可解部份凶性。）
诸星吉，逢凶也吉，诸星凶，逢吉也凶。
假如身命三方凶多吉少，则吉格遭侵；假如吉多凶少，则凶命有救。此须看吉凶星得垣失陷，与夫生克制化，以定祸福。
辅弼夹帝为上品，桃花犯主为至淫。
帝即紫微，入命、身宫得辅弼来夹为富贵之格，三合亦然。假如身、命宫紫微与贪狼同垣，为“桃花犯主”之格，男女邪淫，多诈而擅用计谋，若得三合辅弼，贪狼受制，则不必拘此论也。
君臣庆会，才学经邦。
假如紫微得天相、天府、文曲、文昌、左辅、右弼、三台、八座等吉星助之，三合照临，为“君臣庆会”，逢之无不富贵。但有金星与刑忌四煞同度，谓之奴欺主、臣蔽君，反为祸乱，至须详论。
魁钺同行，位居台辅；禄文拱命，富而且贵。
假如魁钺分守身命，兼得权禄昌曲吉曜来拱，无不富贵，但有刑忌相冲则平常，只宜僧道。
马头带箭，镇御边疆。
假如午宫安命，天同太阴或贪狼坐命，丙戊年生人擎羊同宫，逢之化吉，虽以羊刃在命亦为美论，富贵皆可许也，只是不耐久。（按：女命不宜。同阴在午惧火铃破格，主大凶。）
刑囚夹印，刑杖惟司。
假如身、命有天相，却被羊、贞夹之，主人遭官非受刑杖，终身不能发达。（按：此为“刑囚夹印”格，犯者必有牢狱。廉贞天相在午宫坐命，丙、戊年生人；在子宫坐命，壬年生人合此格。）
善荫朝纲，仁慈之长。
天机化善，天梁为荫星，假如机、梁二星守身、命在辰戌宫，兼化吉相助，以为富贵，加刑忌耗煞，僧道宜之。（按：天机善星，天梁荫星、大人星，会照顾人家，有爱心，机梁守迁移宫亦作此论。加煞众，多是江湖术士，帮会领袖，思想革新者。）
贵入贵乡，逢之富贵。
假如身、命遇有贵人，又兼吉曜，权、禄来助，逢之无不富贵，限遇之亦主发福。
财居财位，遇者富奢。
假如紫微、天府、武曲、太阴居财帛之宫，又兼化权、化禄及禄存，必主富奢，二限若逢，大主发迹。（按：大小二限及流年命宫或财帛宫逢此，同论。）
太阳居午，谓之日丽中天，有专权之贵、敌国之富。
假如身、命坐于午宫，与太阳同值，庚、辛年生者富贵全美。女人逢之旺夫益子。（按：癸年生人亦主富贵。）
太阴居子，号曰水澄桂萼，得清要之职、忠谏之材。
太阴天同在子坐命，丙丁年夜生人主富贵全美，无私曲，正直君子。（按：癸年生人亦主富贵。余年生者则否。）
紫微辅弼同宫，一呼百喏，居上品。
假如紫微居于身、命，复有辅、弼同宫来扶持，终身全美，富贵之论。
文耗居寅卯，众水朝东。
假如身、命居寅卯，破军坐命与文昌或文曲同宫，倘有刑煞冲照，主一生惊骇，终身辛苦，劳心费力。限步到此，需逢吉则平，遇凶更不吉。（按：破军、文曲皆属水，寅卯为东方。）
日月守不如合照，福荫聚不怕凶危。
假如日月守身命，虽遇吉曜不为全美，如逢凶星定有凶灾。如是三合于命身而兼化吉，以为美也。福乃天同，荫乃天梁，二星如在身、命，逢吉不怕凶危，然有耗劫刑忌不为美也。
贪居亥子，名为泛水桃花。
贪狼在亥或子宫坐命，逢吉曜以为吉论，如遇刑忌，男浪荡，女淫娼。惟于他宫有贪狼守命、身，吉众尤可，凶多较亥子为祸略轻而已。（按：遇空亡同值可解桃花之不良。）
刑遇贪狼，号曰风流彩杖。
假如贪狼，陀罗同垣身命于寅宫，主为人聪明，更主风流，若遇闲宫则平矣。（按：不论何宫安命，凡贪狼与擎羊或陀罗同宫皆如此论。女命贪狼加羊陀，淫乱，男命贪狼加羊陀，色中饿鬼。）
七杀、廉贞同位，路上埋尸。
假如身命得二星守之，加化忌耗煞，则依上断，或在迁移宫亦然。
破军暗曜同乡，水中作冢。
（按：此处不可解，暗曜指巨门，破军不可能与巨门同宫或加会，亦不可能分守命、身。据云斗数中其它派别尚有此一说。）
禄居奴仆，纵有官也奔驰。
假如身命宫平，奴仆宫得禄存或化禄化权二吉曜可作美论，只是劳碌。（按：奴仆属陷宫，不一定落吉星才好。吉星宜落命宫三方四正，才是美格。奴仆宫再好，也不能使自己富贵起来。断命时须注意此点。）
帝遇凶徒，虽获吉而无道。
假如紫微守身、命，逢遇四煞以及众恶，虽吉亦无道，每每主人心术不正。
帝坐命库，则曰金舆扶辇；福安文曜，谓之玉袖添香。
假如紫微守命午宫，有吉曜者，谓之金舆扶辇，必主大权之职，逢刑忌则平常。福德宫逢昌曲，吉曜来扶，必庙堂朝尊，谓之玉袖添香。（按：福德宫落昌曲，多主其人有名士风度，且一生多有艳福。大多自己在外乱搞，金屋藏娇，而老婆却蒙在鼓里。）
太阳会文昌于官禄，皇殿首班，富贵全美。
假如太阳庙旺同文昌于官禄宫，命逢吉曜富贵，可作宰相之职也。
太阴同文曲于妻宫，蟾宫折桂，文章令盛。
假如太阴、文曲二星同值于夫妻宫，又兼吉曜来扶，而限步逢此，男主折桂，女主招受封赠。（按：此处言必须大限逆行，方能行至夫妻宫，始论之。太阴庙旺，守身宫更佳。男命太阴入庙与文昌或文曲在夫妻宫，从事学问和技艺能成名，或因女人之助力而功成名就，或得贤良美貌之妻，因妻而致富致贵。太阴化禄于妻宫，主得妻财以成事业。）
禄存守于田、财，则堆金积玉。
假如禄存守于田宅或财帛宫，多主大富。（按：此亦不尽然。禄存守于田宅宫，多仅主小康，若论大富与否尚须以命宫三方吉凶为主。）
财荫坐于迁移，必巨商高贾。
财即武曲，荫即天梁，此二星或一化权、禄与吉曜同坐迁移宫，必作巨商高贾。若加刑忌煞凑则平常。（按：此格多是商人。武曲、天梁逢吉化并与吉曜同值才作巨商论之。）
杀居绝地，天年夭似颜回。
假如命坐寅申巳亥，逢七杀加刑忌，主不吉，虽有吉曜，惟仍虑凶限临之，则凶矣。（按：有长生十二神之“绝”同垣。）
贪坐生乡，寿考永如彭祖。
假如命坐寅申巳亥，逢贪狼坐长生之地，又加吉星，主体健寿考。（按：有长生十二神之“长生”同垣。贪狼在卯酉有吉，亦主高寿。）
耗居禄位，沿途乞食。
假如耗星（即破军）守官禄宫（按：此必为七杀守命宫），又逢刑忌，方作此论。
贪会旺宫，终身鼠窃。
贪狼守命，寅午戌生人命坐午宫，巳酉丑生人命坐酉宫，亥卯未生人命坐卯宫，申子辰生人命坐子宫，为“贪会旺宫”，不聚财，加煞则主贫穷，沦为偷窃之辈。（按：有煞星守照，其人善于巧骗，骗财、骗色、骗二两小面均算在内，并非一定是强盗。有吉星者，能将巨款“融资”进自己腰包。）
忌暗同居命宫、疾厄，困弱尫羸
假如身、命宫或疾厄宫有巨门陀罗同守，主为人贫困而体弱，终身不能发旺。此所谓忌者，乃指陀罗煞曜，暗乃指巨门也。（注：巨门化忌守命亦作此论。）
凶星会于父母、迁移，刑伤破祖。
假如四煞诸恶居父母宫及迁移宫，刑伤父母可知，出外离祖，亦多灾咎。（按：父母宫、迁移宫俱逢凶星会合，作此论。父母宫又称作“相貌宫”，值煞星多面有斑痕，头面受过伤，不然也要秉承双亲的一些坏德性。）
刑杀同廉贞于官禄，枷扭难逃。
刑即擎羊，假如刑杀廉贞值官禄之宫，流年二限到此，若不为祸定遭刑。（按：擎羊廉贞在官禄，或擎羊七杀廉贞在官禄宫，主有牢狱之灾。大小二限的官禄宫或流年的官禄宫逢此，当主此限或此年入狱，不然他祸。廉贞在官禄宫化忌亦然。）
官府加刑杀于迁移，离乡遭配。
假如流年官符与生年官府合刑杀与迁移，大限或小限到此，必遭刑配或离祖。

按：离祖的情况较少。原命迁移宫有七杀、擎羊（或陀罗）、官府（或力士），注定有牢狱之灾。大小二限或太岁行至迁移宫，又有流年官符同守或会合，当于此时入狱。命宫有这种组合也属坐牢之命。图示如下，可举一反三。如一命：1959己亥年九月初五酉时生，迁移宫在未，有廉贞、七杀、擎羊、铃星、官府共守，不免有牢狱之灾。长期入室盗窃，1981年辛酉，逢流年白虎在巳合命宫，终于翻船被捕，判监外执行。恶习不改，1982判刑九年，1989年因将狱中看守打伤，加刑一年，1990年出狱。

又如某女命，1949己丑年四月十六日戌时生，天府在未守命。命迁线（命宫、迁移宫这一条直线）会齐擎羊、官府、廉贞、七杀四星，这种组合必然坐牢。作者当时推算此命时认定必有牢狱之灾，时间在1995年。此人自述1994年因经济问题受到牵连，1995年被判五年徒刑。后来查清此纯属冤案，故只坐了一年牢就出狱了。此命1994甲戌年虚岁四十六，大限在亥，流年在戌有巨门，流年天干化忌入午宫太阳，冲大限的父母宫（子宫），表明有文书上的麻烦，1995乙亥年，命宫三方有岁建、官符、白虎飞入，流年天干乙使太阴星化忌冲大限的田宅宫（寅宫），表明“不在家中住”，意即坐牢去了。1996年流魁飞到大限宫亥，流钺飞到小限宫酉，吉人自有天相，得遇贵人相助终于查清事实真相，此案纯属冤假错案，得以无罪释放。此人并未犯罪，却冤枉进了一年监狱，故命中有入狱信息的人，却不一定是犯了罪的人，正如文化大革命中被整进牛棚、整进监狱的那些老革命、老干部，难道都是罪犯吗？有人说，命中当坐牢的人，只要遵纪守法，自会平安，我看未必，即使避免了，这种劫难也会通过其它形式表现出来，如意外的血光之灾、飞来横祸、重病一场等等。

善荫守于空位，天竺生涯。
假如命、身宫有天梁与天空或截空同宫，而又有天机、天同三合冲照，每多主人为僧为道，隐迹山林。此命若得吉煞犹可居俗，逢凶不为美论，僧道宜之。（按：命宫或迁移宫有天机天梁同守，遇空亡，其人哲学气质很浓，会信仰宗教，或迷信算命，要他做无神论者是不可能的。）
辅弼单坐命宫，离宗庶出。
假如身、命无正曜，只有左辅或右弼守值或得拱照，主为偏房所生，亦主自幼离宗别祖。惟庶出者可允美论，但须三方众吉拱冲，见紫府于财、迁、官者尤吉。（按：今人辅弼单坐命宫，庶出者极少，赴外地谋生者多。）
七杀临于身命，逢擎羊阵战而亡。
假如命或身宫坐七杀（注：身命同宫值七杀尤忌），又人失陷擎羊同守，已主非常之不吉，再加三方凶多吉少，而四煞俱见，更且大小二限亦均躔于恶曜失陷之地，刑忌并临，每主是年丧亡，轻则官非破财，惟见灾则能免祸。
羊铃合于命宫，遇白虎须当刑杖。
命宫有羊、铃合守，三合更见廉贞、七杀，及破军、陀罗等刑忌恶宿，更遇流年白虎加临命宫（此流年岁前诸星，如亥年白虎入未宫，酉年白虎入巳宫，有生年白虎合守亦是），当年必主官非牢狱，重者刑罚丧命。煞少者疾病或破财方消灾祸，如是则可免凶。（按：此类多是黑道人物。）

如某男命，1949己丑年七月初五日巳时生，天府在卯宫坐命。文化大革命中搞武斗手段毒辣，整人过狠，1967年被判重刑，后在狱中又打死了人，于1987年，实际坐了二十年牢才出狱。命宫有天刑铃星，迁移宫有七杀，官禄宫有擎羊、官府、天虚，这种组合，必遭牢狱重灾。16——25岁时大限在辰，戊干使天机化忌冲本命田宅宫，冲田宅主入狱。

官府发于吉曜，流煞怕逢破军。
假如命或身宫有刑忌（注：天刑或擎羊，化忌或陀罗）及官府与煞同垣（命有官符，必有羊陀之一同宫），大小二限于行运中皆逢吉曜，亦可小发财，惟流年太岁及小限皆逢恶曜，纵大限吉利，亦每主灾祸难免，尤太岁或流煞入命或照命为甚，羊陀重叠尤凶。官府守命、身，遇吉限仍可有为，然官府与破军守命或身，逢流煞加临则否。
羊铃凭太岁以引行，病符官府皆作祸。
命或身宫有羊、铃二煞曜坐守，为不吉之命，倘逢流年太岁巡行于命或身宫，盖羊、铃专依太岁而肆凶，如是二者逢遇则兴祸生灾，对命主至为不利。再若命内既犯病符及官府，再逢流年之病符官府，每生口舌官非之灾祸，并罹疾病。
奏书、博士与流禄，尽作吉祥；力士将军及青龙，显其权势。
命得博士、奏书或将军守垣，逢流年禄存同值或拱冲，主是年吉利。命、身宫各有将军或力士、青龙同守，再加命、身得众吉守照而无四煞诸恶冲破，多主武贵。
童子限如水上之沤，老人限似风中燃烛。
童子小儿命、身若是均值煞恶之星，既得刑囚耗忌，又为空劫所夹或三合拱照，幼时大限复行空亡煞陷之地，小限亦行恶地交会四煞及刑囚杀忌，太岁亦然，则每主夭折。老人大限若行煞陷囚刑耗忌七杀及伤使夹持之地，而命、身既吉惟小限及太岁均陷凶垣，且遇空劫等恶，每主是年亡故，否则罹疾卧榻，至险。
遇杀无制，乃流年最忌。
假如命或身宫有煞星坐守，最喜有克星制之，并喜地垣加克，如火煞入水宫皆为受制，不能任意肆凶则吉。倘若煞星守命、身于无制之地，如金煞入水乡或木垣，无火星克制，则必兴灾祸，尤逢流年太岁与之同值或冲动时最易肆凶。
人生荣辱，限元必有休咎。
乃谓人生必有荣辱，而大小二限之运步亦有祸福，如是荣辱祸福皆有定数，悉有天意，故“达人知命”，趋吉避凶，不事逆悖，多可化险矣。
处世孤贫，命限逢乎驳杂。
此谓之“处世”，非指为人为事之智愚贤恶而言，而是纯指“营生”之义。此外则指人之孤贫，与上智下愚并无绝对关联，则智者未必不孤贫，愚者亦未必皆孤贫，何以故？命好命坏使然也。凡孤贫之人，其命每多驳杂，亦定数耳。
学者至此，诚玄微矣。
斗数命理，至玄至微，易学难精，人人皆可涉猎，以明其法、以窥其奥、以辨造物之旨义。然此道家秘术，端赖习者心性之玲珑剔透，悟力之清澈澄明，巨细无遗，触类旁通，庶能入浩翰而索一得，粗识玄微可也。

玄微论
希夷先生曰：斗数之例，犹大易之分八卦。八卦非彖辞不明，众星非讲明何措。是以观斗数者，再三审动静之机，第一辨宾主之分。动静循环不已，主宾更迭无拘。主若无情，何宾之有？宾不能对，何足取哉？
愧彼羊陀，惟视禄存之好恶，入吾日月，也思空劫之兴亡。杀有杀而无刑，虽杀有救。刑有刑而孤单，终身不克。火星旺宫为富论，羊陀得令岂成凶。
两邻加侮，尚可撑持，同室与谋，最难防备。片火焚天马，重羊逐禄存。劫空亲戚无常，权禄行藏靡定。君子哉魁钺，小人也羊铃。凶不皆凶，吉无纯吉。主强宾弱，可保无虞，主弱宾强，凶危立见。主宾得失两相宜，运限命身当互见。
身命最嫌羊陀七杀，临之未免为凶。二限甚忌杀破巨贪，逢之定然作祸。命遇魁昌常得贵，限逢紫府定财多。
凡观女人之命，先观夫子二宫，若值杀星，定三嫁而心不足；或逢羊陀，虽啼哭而泪不干。若断男命，始以财福为主，再审迁移如何，二限相因，吉凶同断。限逢吉曜，平生动用合谐；命坐凶乡，一世求谋难遂。
廉禄临身，女得纯阴贞洁之德；同梁守命，男得纯阳中正之心。君子命中，亦有羊陀火铃；小人命内，岂无科权禄星。要看得垣失垣，专论入庙失庙。
若论小儿，详推童限。小儿命坐凶乡，三五岁必然夭折，更有限逢恶煞，五七岁必主夭亡。文昌文曲天魁秀，不读诗书也可人。多学少成，只为擎羊逢劫杀。为人好讼，盖因太岁遇官府。
命之理微，熟察星辰之变化；数之理远，细详格局之兴衰。北极加凶煞，为僧为道；羊陀遇恶星，为奴为仆。如武破廉贪，固深谋而贵显，加羊陀空劫，反小志以孤寒。
限辅星旺，限虽弱而不弱；命临吉地，命虽凶而不凶。断桥截空，大小难行；卯酉二空，聪明发福。命身遇紫府，叠积金银；二主逢劫空，衣食不足。谋而不遂，命限遇入擎羊；东作西成，限身遭逢辅弼。科权禄拱，定为擎柱之高人；空劫羊铃，决作九流之术士。情怀舒畅，昌曲命身；诡诈浮虚，羊陀陷地。天机天梁擎羊会，早有刑而晚见孤；贪狼武曲廉贞逢，少受贫而后享福。
此皆斗数之奥诀，习者详之。

赋性论
原夫紫微帝座，生为厚重之容。金乌（太阳）圆满，玉兔（太阴）清奇。天机为不长不短之姿，性怀好善。太阳相貌雄壮，面方圆满，聪明慈爱，不较是非。武曲乃至刚至毅之操，心性果决。天同肥满，目秀清奇。廉贞眉宽口阔而面横，为人性暴，好忿好争。天府尊星，当主纯和之体，善良温和，多学多能。太阴聪明清奇，心性温和，度量宽宏，博学多能。贪狼为善恶之星，入庙必然长耸，出垣必定顽嚣。巨门乃是非之曜，在庙敦厚温良。天相精神，相貌持重。天梁稳重，玉洁冰清。七杀目大凶狠，心性急躁，喜怒无常，破军不仁，背厚眉宽，行坐腰斜而奸诈，好行惊险。文昌俊雅，眉清目秀；文曲磊落，口舌便佞，在庙定生异痣，失陷必有斑痕。左辅右弼温良规模，端庄高士。天魁天钺具见威仪，与三台八座则十全模范。相貌持重和蔼，乃是禄存之盛德。情怀似火烽冲，此诚破耗之威权。擎羊陀罗，形丑貌陋，有矫诈体态。火星刚强出众，毛鬓多异，唇齿四肢有伤。铃星性毒破相，胆大出众。
星临庙旺，最怕空劫，煞落空亡，竟无威力。权禄乃九窍之奇，耗劫散平生之福。禄逢梁荫，抱私财益与他人。耗遇贪狼，逞淫情于井底。贪狼入于马垣，易善易恶；恶曜扶同善曜，禀性不常。财居空亡，巴三览四；文曲旺宫，闻一知十。男居生旺，最要得地；女居死绝，专看福德。命最嫌立于败位，财源却怕逢空亡。机刑杀荫孤星，论嗣续之宫，加恶星忌耗，不为奇特。陀耗囚之曜，守父母之躔，决然破祖，刑伤兼之。
童格宜相根基。紫微肥满，天府精神，禄存天梁，应系厚重。日月昌曲与天机，皆为美俊之姿，乃是清奇之格，上长下短，目秀眉清。武曲贪狼，形小声高而量大。天同陀忌，肥满目眇，形丑貌粗。文值耗煞擎羊，身体遭伤，若遇陀罗巨暗，必生暗异之痣。若居死绝之限，童子哺乳，徒劳其力，老者亦然寿终。
此是数中之纲领，乃为星纬之机关，玩味专精，以参玄妙。限有高低，星寻喜恶。假如运限驳杂，终为浮沉，至若将终，朝元最紧。限行逢忌，或曰凶送凶迎，皆为偃蹇无情，遭逢困厄。如逢杀地，更要推详，倘遇空亡，必须细察。精研于此，不患不神。

斗数发微论
紫微斗数与五星不同，按此星辰与诸术大异。四正星吉定为贵，三方煞拱少为喜。对照兮，详凶详吉；合照兮，观贱观荣。吉星入垣则为吉，凶星失地则为凶。命逢紫府，非独寿而且荣；身遇煞星，不但贫而且贱。左右会于紫府，极品之尊；科权陷于凶乡，功名蹭蹬。行限逢乎弱地，未必为灾；立命会在强宫，必能降福。羊陀七杀，限运莫逢，逢之定有刑伤（劫空伤使，亦与同断）；天哭丧门，流年莫遇，遇之谨防破败。南斗主限必生男，北斗加临先得女。科星居于陷地，灯火辛勤；昌曲在于凶乡，林泉冷淡。奸谋频设，紫微逢遇破军；淫奔私行，红鸾横遭贪宿。命身相克，则心乱而不闲；天姚三宫（福德），则淫邪而耽淫。杀临三位（夫妻），定然妻子不和；巨到二宫（兄弟），必是兄弟无义。刑杀守子宫，子难奉老；诸凶照财帛，聚散无常；羊陀临疾厄，眼目昏暗；火铃到迁移，长途寂寞；尊星列贱位，主人多劳；恶星应贱宫，奴仆有助；官禄遇紫府，富而且贵；田宅遇破军，先破后成；福德遇劫空，奔走无力；相貌（父母）加刑杀，刑克难免。学者执此推详，万无一失。

斗数准绳
命居生旺定富贵，各有所宜；身坐空亡论荣枯，专求其要。紫微帝座，在南极不能施功；天府令星，居南地专能为福（北方人宜北斗诸星坐命，南方人宜南斗诸星坐命，吉则更吉）。天机四煞同宫，也善三分；太阴火铃同位，反成十恶。贪狼为恶宿，入庙不凶；巨门为恶曜，得垣尤美。诸凶在紧要之乡，最宜克制；擎羊在身命之位，却受孤单。若见煞星，倒限最凶，福（天同）荫（天梁）临之，庶几可解。
大抵在人之机变，更加着意之推详。辨生克制化以定穷通；看好恶正偏以言祸福。
官星居于福地，近贵荣财；福星居于官位，却成为用。身命得星为要，限度遇吉为荣。若言子息有无，专在擎羊耗杀，逢之则害，妻妾亦然。相貌（父母）逢凶，必带破相；疾厄逢忌，定主尫羸。须言定数以求玄，更在同年之相合。
总为纲领，用作准绳。

百字千金诀
枢库坐命遇吉，富贵始终亨通。

机月同梁福临，日月左右长生。

杀遇终须进退。武破吉化峥嵘。

贪贞主星顽劣，昌曲入庙科名。

禄存到处皆美，最怕羊火陀铃。

巨化吉宿富贵，同凶也不昌荣。

魁钺扶拱发达，一生近贵功名。

局中最嫌空劫，诸星不可同宫。

注：枢指紫微，库指天府。

观命经验谈

（民国·南北山人撰）
安妥命盘，只见满盘数十星曜，善恶兼有时，以命宫所落何地即与何星同垣为主要，次则观审身宫及同垣之曜，三则看命及身宫其三方四正有何吉曜之拱照，抑或有无羊陀火铃其四煞之冲破，然后再观夹拱如何，其财帛、官禄、迁移与福德又如何。

命、身二宫至为紧要。若得南北二天之星曜庙旺守值，而三方又得众吉庙旺拱照，且无四煞或空劫刑囚耗忌之交会冲合或夹持，勿论命身坐落何宫，皆作美论。

再若合局入格，更得众吉拱与吉夹，应系美上加美，秀实之最。

若是命、身皆强，而财迁官三宫亦见众吉齐凑，则此命必非凡品，成人者可作富贵兼有（注：官禄宫佳吉，则以贵断。财帛宫若是胜于官禄宫，则以富断。若是财、官二宫皆为吉美，则以富贵双全断。惟富贵双全之命，其命务必入格，如“三奇嘉会格”、“将星得地格”、“明珠出海格”、“日照雷门格”、“雄星朝垣格”等是，否则不可妄测），少年者可作来日发达之断。

然而亦有者命、身及财迁官福六宫皆强，而有为之大限均值闲陷之刑囚耗忌空劫或逢遇四煞，则告美玉瑕玷，虽美不足，得数为之大减，而务必断以中格之情。

倘若命、身及财迁官福皆吉，而三方四正亦有羊陀火铃之一二冲破，纵系入格之命，亦不作全美之论。

至于不入格者，则断以一生忧劳，若是大限行地亦陈凶多吉少之象，不免于灾患悔吝之屡生。

命宫吉凶同守而三方得吉曜之拱冲，仅主一生蹇滞，而大限吉利亦可获益非浅（注：凶星平陷则否，吉星亦平陷则告徇为欠吉之论，虽大限极美亦难通达。此外且主其人性情不稳，爱憎难定）。

但若是命宫纵有吉星守垣，而三方有吉亦有煞曜拱冲，则谓“秀而不实”（注：见一煞或空劫亦然），则主其人与命宫同坐平闲之煞曜并无二致。

盖三方仅为财迁官三者而已，均不可为煞所值，入财则财损，入官则官吝，入迁移则主出门多咎，直接有损财、官（或事业）之获也。（注：倘若三方仅见杀破廉贪四凶，常人为灾较四煞为轻，亦主个性刚强，意志坚定，惟武人得之反作祯祥。然命坐七杀于七杀平闲或得七杀对宫冲照，虽庙旺亦终不利）

凡命得长生、帝旺与临官者，复得众吉守照，终必发达。

武人则利见博士、青龙、将军之同守命身，再无诸恶之拱冲夹持，定无不吉之理。单是命身佳美而无四煞诸恶之拱冲夹持犹嫌不够，尚须财迁官三宫悉皆得众吉守照始作美论（注：如吴佩孚将军之命即是），不然则为减美，或多富而不能贵显，或贵荣而难作富奢，或富贵俱不易获，仅为出门顺利而已矣。

大抵命身佳吉而官禄宫亦佳吉者，虽财宫欠美，亦均多主公私俸禄，不致有衣食之虑，而财官佳美而官禄欠吉者，多主为普通庶人，或商贾或技艺，而亦不虑于衣食。二者若是迁移欠吉，仅主毕生辛劳，与人难处，庸常不易盛旺，官吏不易擢升而已。

唯财、官宫既然欠吉，迁移亦欠吉，纵使命、身两皆佳美，亦难平步青云而有所遂心之作为，更有者一世忧虑，落寞寡欢，甚至为常年之贫困而苦恼。

再若命身既成驳杂而又系欠吉，而财、官、迁三宫亦均不美，纵得福德、仆役、父母等宫佳吉，亦作一生偃蹇之断，尤命身有刑忌耗囚死绝及截空、旬空、空、劫或孤辰、寡宿之守照为甚。

男性之要宫，为命、身、财、官、迁、福、妻、仆、兄弟其九宫，惟以命、身、财、官、迁、福六宫为最要。女性者以命、身、福、夫妻、子女、父母、兄弟为着重，但以命、身、福、夫四宫为至要。

惟男女之命身及福德、迁移均不宜坐守七杀。倘命入七杀位于朝斗仰斗之地而合局入格，男者固可富贵于一时，然则终必不美（注：如袁世凯即乃正宗“七杀朝斗格”，暴殁于五十八岁亦系一例）。而凡不入格者尤其不为美论，无煞冲合则主性情怪僻、刚愎逾常、厚己苛人，终遭灾悔遽临。有煞交会者主贫贱孤寡，亦主奸佞张狂，与人不睦，一生不得发达。再若七杀冲命，为祸亦不在轻，既主终身难有达日，又主出门性好争斗，凡事斤斤较量，不得人缘，求谋于艰涩之中。居奴仆则每遭人之侵害，且主交结狐朋狗党，悉乃不情不义之辈。守福德则福薄德浅，暧昧猥琐，伤风败俗，亦主一世庸碌，了无昂然大志。

女子若逢七杀守命，非生乡而庙旺无煞会合者，主孤冷寡合而执拗，纵有男志及作事有方，亦主刑克至重。入身宫为祸稍轻，然主一生劳苦与躯体异常，居迁移则好事争纷，每每与人为敌，滋生怨隙。守福德尤其不宜，不主娼妾则主淫贱，有刑夫克子、与人私通之虑。

男子得杀破廉贪之冲合，虽俱不见煞亦主每多进退，有煞则一生忧虑，灾祸交叠难有宁日，复见化忌或空劫耗使等恶，必系流离失所、四处飘荡之人。惟得武破廉贪之冲合而不见七杀及四煞之交会，又见昌曲辅弼魁钺紫府之守照，允为上格，富贵必矣，女子逢之坚贞贤能，才智过人而旺夫益子。

命宫有七杀与廉贞之合守，勿论居于何地，男女皆不为良，命、身各有杀廉分值亦然。

命宫有贪狼、廉贞之合守，或命、身分值一星，男女均多淫邪。大凡贪狼守值命或身宫于闲陷，多主其人耽于酒色，女则人尽可夫。而仅有廉贞一宿独守命身，男女虽不免征逐酒色，然较贪狼守值为吉。

观其人有无才识之福，则看命身是否俱见昌曲魁钺，最喜四宿皆得，见一二仅主聪敏而已。昌曲之魁钺守照命身，须观有无四煞冲破，乃至其地生克如何。盖凡遭煞刑或遇地克，则文星受害，多无实学之有，反主其人矫虚狡诈，善嫉好妒反覆无常矣。身坐文曲于生地而命宫仅得文昌冲照，再若命、财、迁三宫又欠吉，纵然书画双擅，亦主难于贵显，清寒贫士耳。

命逢武贪火铃于庙旺而无空劫刑囚耗忌之交会，男主军旅成功，富贵兼享，女则代夫行权，亦主才识双美，志胜须眉。

紫微或天府守命而三方无煞，男女皆主祯祥，尤二星同宫或分值命、身为最吉，紫微赋七杀以权，可制其凶。故凡七杀命身者，宜见帝极之守照，否则大忌。

巨门为是非暗曜，守值命身宜庙旺而逢遇太阳，躔于陷地纵见旺日亦欠吉，尤忌遭四煞之冲合，必主无事生非，一生不能作为也。

命逢空劫之拱冲，纵然命局入格亦枉然，难有旺达之期。二星同宫而守命，定主其人巅三倒四，百事无成。二星同宫而冲命，常有奇灾大祸，喜得众吉之解救。二星夹命，既主终身难遂己志，亦主幼少凶祸。空劫二星诸宫不利，值庙旺庶可灾轻。

疾厄宫坐煞会煞，多遭破相或肢体伤残，否则青中年难逃凶险。父母宫坐煞会煞，而命身飞入丧、吊、白虎与天刑，则主双亲不全。

此是观命之一得，篇幅不允，无以逐一详述而概括致尽，即此结束也。

诸星在命身及十二宫吉凶要诀

录自《正宗紫微斗数大全》

民国  南北山人撰

陈 剑 　点校

紫微

紫微居子午守命，科权禄三合拱照最为奇。守命丑宫，前有吉曜来呼号，必当大权之职。居午而无四煞冲照，甲丁己生人，位至公卿。紫微守命于男亥宫，女寅宫，壬甲生人富贵，惟忌与诸恶宿同值。居卯酉遇劫空四煞，多为脱俗僧人，女为尼姑。

紫微守命身无辅弼同行或冲照，是为孤君，秀而不实，美中不足。若与凶星同垣或三合逢遇，虽有吉而无道，多为傲慢骄妄之人。

紫府同宫，终身福厚，惟须三合见辅弼，否则减吉。遇四煞刑冲及居地不美同值恶星，多主好景不常，晚年不顺。

紫府朝垣，食禄万钟，亦须众吉相凑，无左右扶持夹拱平常人耳。与天府、左右、昌曲、禄、马三合极美，食禄千钟，巨富大贵。紫府会日月居旺地，断定公侯器。

紫府夹命为贵格，然而三方遇煞不足论。

紫微、贪狼同值于卯酉，不忠不义，匿近奸人。紫微与贪狼同守命宫为至淫，主男女邪淫。女命紫贪同垣，多落风尘。

紫微守命，天相辅弼来夹拱，为君臣庆会，有治国经邦之才。

紫微会七杀化权，凶而无险，吉众者反作祯祥。紫微七杀加空亡，虚名受荫。紫微七杀同宫，会四煞，虚名受荫，近贵而难显，煞众再逢空劫凑，孤独刑伤而贫困。

紫微破军守命于丑未，三方吉曜冲照，富贵堪期。紫微守命值破军，无辅弼，无众吉拱照，凶恶胥吏。紫微守命于辰戌遇破军，富而不贵有虚名，且主为臣不忠，为子不孝。紫微守命于丑未，与破军逢遇同值，乏吉拱照反有煞合，亦如上断。

紫微守命逢合昌曲，富贵堪期。紫微辅弼同宫，一呼百诺居上品。

诀曰：“辅弼夹帝为上品，桃花犯主为至淫”。（解：身命遇紫微与贪狼同宫，男女邪淫，奸诈巧语，惟得辅弼夹帝，贪狼受制，可不用此论。）

紫微禄存同宫，贵不可言。

紫微与诸煞同宫，纵有众吉冲照，然亦君子在野，小人在位，主人假冒伪善。

紫微权禄遇羊陀，欺公祸国，只宜经商。

女命紫微在寅午申宫同值，大吉而贵，旺夫益子，惟须诸吉拱照加临，恶星四煞冲破则为次论。女命在子酉巳亥与紫微同垣，加四煞刑侵美玉瑕玷，日后不美。尤忌四墓遇破军，四败遇贪狼。

运衰限恶喜紫微解。

天机

机与天梁、辅弼及昌曲会合，文为清显，武为贵良。

在丑未陷地守命，复遇四煞为下局，只宜经商习艺。

天机守命于巳亥，好饮而背乡离宗，亦主奸狡多诈。

诀曰：“机月同梁作吏人，命在寅申方足论”。（注：四星与命身交会，必见三合昌曲方可作佣身公门之论，且须立命寅申，则主马笔功名。若是加煞或遇化忌，难有此福也。）

天机守命与太阴同值于寅申，难免离乡背井，远涉他方。

天机与巨门同于卯酉守命，多退祖而自兴。

与天梁同宫于辰戌，主有高艺随身。机巨守命酉宫而化吉，纵遇财官也不荣。

机梁会合善谈兵。

天机守命，地亦生旺，且无煞忌合亦为美论。

机梁守命辰戌宫，诸吉加临或冲照，富贵慈祥；若逢空亡，只宜僧道。

天机与恶曜共守陷地，多主狗偷鼠窃。

女命天机守命而入庙，性刚机巧，主有权柄，持家有道，旺夫益子，福寿荣昌，但须三方四正无煞而吉众方作此论。女命与天机在寅申卯酉守命，纵富贵不免淫佚。立命寅申天机冲照，福不全美。女命天机与太阴、巨门、天梁同值命宫，遇羊陀火铃或空劫忌星冲合，伤夫克子，且主淫贱，只宜娼婢。

太阳

守命于卯辰巳午，复有诸吉拱照，必主大贵；见诸凶守照，亦为公卿门下客。

守命于未申，为人先勤后惰。太阳守命于酉，贵而有显，秀而不实。守命于戌亥子，逢遇巨门，一生劳碌奔忙而贫困，更主眼目有伤，与人寡合而招非。

太阳守命，日生生旺，可主福；夜生人陷，多主非。太阳守命于陷地，劳心费力，虽化权禄亦凶，官禄不显，先勤后惰，成败不一，但出外离祖可吉。太阳守命失陷，再加凶煞必带疾；遇化忌主目疾。

守命于卯地，无煞忌空劫诸恶同值冲照，昼生人富贵荣华。（注：谓之“日照雷门”格。）居午守命身无煞忌，谓之日丽中天，有专权之贵，敌国之富。于午守命，庚己辛丁生人富贵双全。旺日守命会文昌于官禄，皇殿守班，富贵全美。

太阳守命遇化忌，是非日有目还伤。

女命太阳同守，居卯辰巳午而三方四正无煞加，必主旺夫益子，居于陷地则平常，遇煞多主不美。

诀云：“女命端正太阳星，早配贤夫信可凭”。

太阳在夫妻宫，男者命身众吉聚骤，可因妻而得贵；居夫妻宫于陷地而加煞，虽命身吉亦不免配偶伤克。

日守子息宫入庙加吉，且得八座，主生贵子。居官禄宫权柄不小。入财帛宫而庙旺，三合会诸吉，而无空劫刑侵，主一生富庶。

太阳庙旺不惧巨门，陷地则相遇不宜。

太阳守迁移宫，失陷者难招祖业，移根换叶，离祖成家。

守田宅宫庙乐，主得祖上荫泽。

太阳入限遇庙旺，交会辅弼及众吉曜，大小二限俱逢于此，必有骤兴之喜。

太阳守限于陷地，与羊、陀、铃星同值，以及诸恶交会冲照，二限逢之则主灾悔，并主刑克父亲。

太阳、太阴

日月夹命或夹财，并加吉星，不权则富。若遇羊陀之曜合冲，则宜僧道。

日月同守于未宫，安命丑宫，侯伯之才，惟亦聚众吉于三方四正守照加临，则丙辛生人入格，否则逢遇煞忌空劫等诸恶即为无用。倘若安命于未遇丑宫日月同值，断法亦然。

日守巳地，月值酉宫，安命丑未，谓之日月并明格，辛乙生人合格，丙生人主贵，丁生人主富，加四煞空劫则平常。

日卯、月亥，安命未宫，为明珠出海格，有蟾宫折桂之荣，如无煞忌空劫冲照加临，必主财官双美。

安命辰宫与阳同值，戌宫太阴冲照，再得众吉之守照，则主不贵则富，鲜有例外不中者。诀曰：“日辰月戌并争辉，权禄非浅”。

又曰：“日月科禄丑未中，定是方伯公”。（注：凡日月拱命或正冲命宫，最吉命身化科禄权，得一二，均吉庆也。）

日居卯辰巳，月入酉戌亥，在此六宫安身命，又见昌曲魁钺，早遂青云之志。

日月守命于丑未，昌曲夹之必贵而且显。日月守命遇昌曲，多主出世荣华。

诀曰：“日月最嫌反背，乃为失辉”。即指太阳在申酉戌亥子守命，乃为失辉，或夜生人值太阳守命亦然，又太阴在卯辰巳午未，亦为失辉。或昼生人值太阴守命，如一理断。

日月守命，不如合照并明，亦即日月同值命宫，吉多则主吉，凶多则主凶，故若是凶多吉少，反招祸殃。盖有诀云：“日月命身居丑未，三方无吉反成凶”，惟寅卯辰巳命身俱见则为佳论。

又诀曰：“日月辅弼合为佳，羊陀逢遇多克亲”，又曰：“日月陷宫逢恶曜，奔波劳碌走四方”。

日月在疾厄宫或命宫，值空亡，多主腰驼目瞽。

日月临田宅宫于墓库之位，谓之“日月照壁”，既主得祖业继承，若否，则主本身早聚资财而顺利置产。

武曲

武曲守命，西、北生人福厚，东、南生人平常。

诀曰：“武曲庙垣，威名赫奕”，此为将星得地格，辰戌丑未（年）生人安命于辰戌丑未四宫，多主富贵双全，若不然则次之。

又诀云：“武曲平闲宫守命，斯人多系手艺精”，此云即乃武曲在巳亥宫守命而加煞，或与刑囚诸恶同值，多主手艺安身之人。

诀云：“武曲守于财帛，多为财赋之官”。又诀曰：“财居财位，遇者富奢”，即乃武曲与天府同值于财帛宫，又兼化权禄或禄存其中之一、二守临合照，必主富奢，太岁与大小限逢之则主必发。

武曲天府同宫于子午，每主寿考。

与贪狼同垣于丑未，少年不利，先贫后富，悭吝之人。

诀曰：“武曲巳亥上，最怕逢贪狼”，则谓武曲守命巳或亥宫，而与贪狼交会，或于迁移见贪狼（注：对宫尤嫌），并遇煞忌诸凶，定主少年不利，倍历艰辛，成人后亦多为技艺之人，盖有诀云：“武曲贪狼加煞忌，技艺之人耳”。惟武曲与贪狼同值财帛或田宅宫，得化吉守照，而命身众吉聚凑，则可以横发资财。

武曲天相同宫于寅申而逢昌曲，定主聪明巧艺。

武曲加吉坐迁移，巨商高贾，但亦须吉凑方以足论。

武曲与七杀守命会擎羊，因财持刀。

与破军同宫于巳亥，则难显贵，且破祖破家而劳忙。与破军守与财帛，财到手而成空。会破军、廉贞于卯酉，谨防木压雷击。与破军、贪狼会于子宫，当防溺水之厄。与廉贞一宿会于卯宫，多主破败。与廉贞、贪狼及七杀会于命身，宜作经商。

武曲入庙与昌曲同宫守命，出将入相；与魁钺居庙旺守命，财赋之官。武曲陷地守命会羊陀兼火宿，因财丧命；与火铃同宫，因财遭劫。武曲守命庙旺值羊陀，则主孤克；守于平陷之地会遇四煞，则主孤且主贫，破相延生。

诀曰：“武曲之星为寡宿”，若居夫妻宫则男克妻、女克夫，守于命身若是夫妻宫主星闲陷，亦同一理断。惟妇夺夫权而男方不忌，可免刑克，否则两刚相敌，必主因克生离。

武曲与破军同宫于巳亥，大小二陷有一临之，多主求财难遂，煞加则有是非之扰。

　

天同

天同守命，不畏劫煞相侵，不惧诸煞同宫。

天同守命三方吉会，纵本宫值煞相守，亦主寿考之福。天同戌宫守命为反背，惟丁生人遇化吉主大贵。

于巳亥守命逢遇四煞，残疾孤克。与太阴值午宫守命，再若煞忌相加，则主肢体羸黄。守命遇巨门火铃，必生异痣。与天梁同在寅申宫守命，甲乙丁己生人福厚。天同守命，逢遇辅弼昌梁，必主贵显。与擎羊居午守命，丙戊生人镇御边疆。（为马头带箭格，多主富贵。）与擎羊同值身命于闲陷之宫，肢体遭伤。与陀罗同宫，肥满而目眇。

诀曰：“女命天同必是贤”，即子年生人与天同守命寅宫、辛生人命坐卯位、丁生人命坐戌地者是，为入格；而丙生人中格，惟独命坐巳亥与天同共垣，虽美多淫，非上格也。女命天同多主聪明而伶俐，惟亦嫌煞忌诸恶之刑冲，然则刑夫克子。与太阴同宫守命，虽美而淫，偏房侍妾耳。与天梁同值于命，只宜偏房，吉众无煞则不妨。

廉贞

廉贞在命身宫为次桃花，若居陷地，则赌博迷花而致讼。

于未申宫守命无四煞刑冲，为雄宿朝垣格，富贵声扬远播名，惟加煞或遇忌星空劫则平常。

守命于巳亥，则弃祖离家，下贱孤寒。

居卯酉宫守命加煞忌，公门胥吏或巧艺之人。

守命逢贪狼、七杀或破军，再逢文曲与迁移，主作具戎（军警部门中的文职）。

诀曰：“廉贞七杀居庙旺，反为积富之人”，即乃七杀、廉贞同在未宫守命，或七杀居午、廉贞居申，身命遇之是也。若二星居陷地化忌，则主贫贱残疾。

廉贞会七杀于巳亥宫守命，流荡天涯。居官禄宫会七杀会擎羊，狱灾难逃。破军逢擎羊与迁移，死于外道。与七杀火铃同宫守命，狼心狗肺。与破军四煞居卯酉，自缢投河。廉贞守命逢武曲、破军于闲陷，祖业必破。诀曰：“廉贞破军与日月以济行，目疾不免”。

廉贞守命遇文昌，好礼乐。与七杀同守于丑未，显武职。与禄存同值，主富贵。与擎羊同守于命，是非日有。遇羊陀则脓血不免。与火星守命于陷地遇空亡，主凶事丧生。遇武曲守命于受制之乡，须防木压蛇伤。

廉贞守命遇四煞同宫，多遭刑戮，轻则终身不能发达。诀云：“廉贞白虎，刑杖难逃”，即乃流年太岁并小限坐命宫，又值流年白虎加临，主官非、遭刑杖。

诀曰：“廉贞入庙遇将军，仲由威猛”，即乃庙垣安命，二星同值是也。

女命诀曰：“廉贞清白能相守”，即乃甲己庚癸年所生之女，安命申酉戌子；丙辛乙戊年生人，安命寅卯丑午宫守命则是，但若值于巳亥陷地多主卑贱。

天府

天府临戌有星扶，腰金衣紫，即乃甲己生人遇之大吉，惟亦须无有煞忌之刑冲，否则减数为次格。

又诀云：“天府居午，戌宫天相来朝，甲生人一品之贵”。再诀曰：“府相同来朝命垣，千钟食禄”，即乃安命寅或身宫，府、相在财帛、官禄宫朝命者为上格，他宫则次之，平常人耳，若是煞星空劫加临拱照命垣，纵有府相来朝亦主衣禄艰辛，惟不致贫贱交加。安命寅宫府午相戌来朝，位登一品之荣，甲生人遇之犹佳。

与武曲共守财帛、田宅宫，更兼权禄富奢翁，会辅弼禄存极美也。天府守命有武曲或禄存同值，三方合吉，复无煞忌冲破，多主巨万之富。若遇昌曲辅弼同值或拱照，高第恩荣。

诀曰：“左府同宫，尊居万乘”，亦即美不可言也。守命与禄存同值，昌曲三方交会，亦主巨万之资。（注：禄存守迁移，昌曲两方拱照，与一理断，昌曲对宫，禄存偏拱亦然。）

守命与羊陀火铃同值或交会，主人奸诈。与空亡忌星守命，主人孤立少援。

天府、天相乃为衣禄之神，守于命身，为仕为官，定主亨通。

女命天府值身命温良贤美，旺夫益子，居福德宫锦衣玉食，早配贤夫。

太阴

太阴守命入庙会诸吉，复无煞忌空劫，多主富且贵。

太阴守命，日生人最不宜陷，然则男女克母，男者尚主克妻。

于身宫逢太阴，宜随娘继拜或离祖过房。

太阴庙旺守值命身宫，多主一生快乐。若是陷地守命，见化科权禄反主凶，出外离祖则吉，更遇四煞酒色淫佚，下贱夭丧。守命于陷地与四煞同宫，肢体残伤。

居子位守命，为忠谏之才，得清要之职，然丙丁人夜生者合局，他年生者次之。

诀曰：“月朗天门于亥地，晋爵封侯”，即乃月朗天门格是也，凡系子年人而夜生者，不贵则大富，此格丙丁生人多主贵，壬癸生人多主富，亦要三方吉拱，无煞刑冲为上局。

与天机、昌曲守命于陷宫，男为奴仆女为妾婢，加煞则男主淫邪女为娼妓。

守命于戌宫，太阳在辰宫冲照，多主富贵。

与禄存同宫守命，得辅弼合照富奢翁。

与文曲守命，定是九流术士。

诀曰：“阴阳会昌曲，出世荣华”，即乃命坐日月，财官二宫得昌曲守值来会，若是更有魁钺冲照，定主富贵双全。

太阴与文昌曲值于妻宫，蟾宫折桂之荣，此诀之解，亦即因妻获福，得清要之职。

居疾厄而遇陀罗，主目疾，于斯宫遇火铃必招灾。太阴守命遇羊陀，多主人离财散。日月守命而反背，是为失辉，若无吉解，多主刑克父母，谋求难遂，惟离祖出外可自成家。（注：太阳在申酉戌亥子守命乃为失辉，太阴在卯辰巳午为失辉。命坐戌与日同值，月在辰冲照，是为日月反背而失辉，断如上例，余则仿之。）

诀云：“月曜、天梁，女淫贫”，即乃太阴于寅申宫守命，天梁于陷宫要地冲照，女人值之多主贫淫，或主偏房侍妾。女人日月朝垣本主荣昌，惟命身不可躔陷或无星曜或与诸恶同值，然则多不吉。

贪狼

贪狼庙旺于辰戌丑未守命，并与空亡同值，反能习正。

诀曰：“贪狼加吉坐长生，寿考永如彭祖”，亦即贪狼与寅午戌年生人同值于午宫；与申子辰年生人值命于子宫；与巳酉丑年生人值命于亥宫；与亥卯未年生人值命于卯宫者是，多主福寿双全。

贪狼守命身，羊陀俱见，若无吉解，狗偷鼠窃之辈。

贪狼、紫微同值命宫，若无制伏庸常之人，若得辅弼昌曲夹制不作此论。

与武曲同守命身，为人谄佞奸贪，多损人而利己，惟有若干吉拱，则主先贫后富，然而奸佞难免。贪、武同值于命入庙旺，得紫微昌曲辅弼之拱照，限逢科禄权交会，则作贵显之论。

又诀曰：“贪武墓中居，三十才发福”，此乃贪武同行格，但居于辰戌丑未不可逢遇煞忌刑加，且财、官宫务必有吉方论。

又诀：“贪狼、武曲同守身，命无吉曜寿不长”，即乃贪武共守于身宫，而命宫无有吉曜守值，多主孤贫而寿促。

再诀云：“贪狼四生四墓宫，破军忌煞百工通”，亦即贪狼守命寅申巳亥或辰戌丑未，遇值破军或其它诸曜忌星者是，多主手艺劳力之人。

诀曰：“贪武破军无吉曜，迷恋花酒以亡身”，即乃贪狼、武曲即破军同守命宫于失吉之地，三方复无吉曜拱照者是，亦多主手艺之人。

又诀曰：“贪武同行，威镇边夷”，此云贪武守命于庙旺喜入之地，三方更有众吉拱照者是，惟不可逢遇煞忌诸恶之刑破。

与紫微守命于卯酉，男浪荡，女多淫，酒色亡身。

与廉贞同值巳亥，男女不洁，僧道不清，加煞忌流年官符，每遭官刑之灾。守命于陷地逢羊陀及忌恶，孤贫破相且残疾。于巳亥陷地与诸恶共守，多为屠宰又多悔。

贪煞同宫，女偷汉而男鼠窃，坐陷宫而又会煞复又三方无吉，男女皆*贱业。

诀云：“贪狼擎羊居午位，丙戊生人镇边疆”，此为马头带箭格，无空劫忌宿主富贵。

诀曰：“贪狼火铃四墓中，富豪家资侯伯贵”，此即守命辰戌宫佳吉，丑未宫次之，加羊陀空劫不合此格。再若命立四墓，有魁钺辅弼武同值，三方得火铃拱照亦主大吉，荣昌可期也。

又诀：“贪狼火星居庙旺，名震诸邦”，此云亦要安命四墓得三方吉拱方足以论，安命卯宫遇值次之，见羊陀空劫不合此断。

诀曰：“贪铃并守，将相之名”，即乃四墓安命并加吉，戊己生人合格。

诀又云：“贪狼羊陀守命宫，舍午多为屠宰人”，此云二星守命自未至巳多为屠宰，惟午宫守值不是。

于亥子守命值贪狼与羊陀同宫，名为泛水桃花，男命贪花恋色而亡向身，女人困淫乱抛夫弃子，喜吉解则祸轻。

安命寅宫值贪狼陀罗同守，号曰风流彩杖，亦主男女贪欢，好色而淫欲。

贪狼守命与昌曲同宫，必多虚而少实，每存肥己之心。

女命逢贪狼守于亥子，必多妒且淫佚，与禄马同值或交会尤其不美，再加羊陀照临，多为娼妓，不义无情，亦有者刑夫克子，因色弃家。总之，贪狼星不宜女也。

巨门

巨门庙旺守命，纵富贵亦不耐久。此曜守于命身宫，庙旺犹可，闲陷之地，且勿论男女，一生多招口舌是非。

诀曰：“巨门子午科权禄，石中隐玉福兴隆”，此即乃石中隐玉格，多主富贵，辛癸生人上格，丁己生人次之，丙戊生人则主困。

又诀曰：“巨门辰戌不得地，辛人命遇反为奇”，又诀：“巨门辰戌陷应忌”，注曰：惟辛年生人不畏与巨门守于辰戌二宫，是谓奇格，他年生人均不宜。与巨门守命丑未为躔陷，值此者若无吉解多为下格。

又诀云：“巨机居卯，公卿之位”，即乃巨机在卯宫守命，为巨机同临格，在酉同宫则不美，惟须乙辛己丙生人主福，甲生人则平常，盖甲禄居寅，卯宫入擎羊即成破格也。

再诀云：“巨机酉上虽化吉，纵遇财官也不荣”，亦即巨机于酉宫守命，纵有吉化或吉星拱照，亦不作吉论，然若值之孤贫者多主有寿，加煞忌则富贵多寿促。

女命与巨门天机守于卯酉二宫，作破荡之论，纵衣食丰足多主淫佚。

又诀曰：“巨日同宫，官封三代”，此谓寅宫安命，得太阳同值者而无煞忌空劫则是，申宫次之，惟亦甚妙。盖此为巨日同宫格，男主福厚，惟女人逢之主性刚强而好计较，虽吉有疵也。

命立于寅，对宫申位得巨日冲照；命立于申，得寅宫巨日对冲；或命立巳宫与太阳同值，巨门在亥宫冲照，反为不吉，多主男女性情不定，喜怒无常。

诀曰：“巨日拱照亦为奇”，即乃安命午宫，得巨门于寅拱照是也，惟须吉多方论，阳值陷宫则不是，余者仿此。

诀云：“子羽才能，巨宿同梁冲且合”，亦即申宫安命，天同守子位，巨门值寅宫，天梁居辰，又得科权禄及辅弼拱照，多主才能一等，财官双美。

巨门守命于陷地，除辛生人居戌之外，无不主凶。

与羊陀守命身或疾厄，羸黄困弱，同值身命亦主男女邪淫。与陀罗同居身命，主孤贫飘荡，奔波劳碌，与陀煞值于疾厄宫，则主体弱残疾。

诀曰：“巨火擎羊，须防缢死”，此即三星同值命身，大小二限及太岁又逢恶煞，则主凶亡。与火铃守命且遇恶限，谓之“巨逢四煞”，当防死于外道；而三合煞凑，多遭火厄。

巨门守命身喜紫微禄存之压制，若与四煞同守或合遇而无紫禄制伏，多主遭凶。

巨门守命见太阳，吉凶参半。

居于兄弟宫加煞，每多手足相残，失陷居此同一理断；在夫妻宫失陷或加煞，主生离死别，否则不免失和而背节；居子女宫先损后招，虽有若无；入财帛宫则谋求艰辛，劳中微聚；在疾厄失陷加煞多主目疾与残伤；居迁移陷而加煞多招是非；在奴仆多主怨逆；在官禄主遭刑杖；居田宅祖业破荡；入福德心劳日拙，难获安宁；在父母多遭弃舍。

天相

天相守命，若临生旺之乡，虽不逢紫微，惟得辅弼冲照拱合，亦主职掌威权。守命与辅弼昌曲会合，位至公卿；若居闲弱之宫，亦作吉利之论。

于陷地会遇贪廉武破或羊陀，多主巧艺安身，但遇火铃冲破则主残疾。

天相守命与廉贞、擎羊同宫，刑杖难逃，亦即终身不美，多遭横祸，只宜僧。

天相与紫微守命于辰戌，必遇破军之冲照，逢煞不吉。

再诀曰：“天相之星女命躔，必当子贵与夫贤”，即乃女命生于子年而立命子宫与天相同垣，或甲年女人立命午宫，庚生女命立丑宫，甚或他年生者立命寅申宫，而与天相同守，俱是大吉之格。

又女命诀：“天相右弼福来临”，即乃女人之命宫有天相及右弼同值，诸宫皆吉，尤癸生人立命子宫，癸己生人命立寅宫，甲庚癸生人命立申宫，均为吉格，惟丑未亥宫次之，辰戌卯酉皆少福。

又诀云：“天相女命守，昌曲冲破为侍妾”，即乃女人与相守命逢昌曲是也。

天梁

天梁守命或对宫天梁冲照，皆主寿考。

诀曰：“梁居午位，官资清显”，即乃“寿星入庙格”，丁己癸生人合格。

又诀曰：“天梁守照吉相逢，平生福寿”，意即天梁守命三方吉拱者也，居午位尤美。

再诀曰：“天梁加吉坐迁移，巨商高贾”，惟逢遇羊陀刑冲命宫或天梁坐守之迁移宫，则作平常之论。

得天梁守命庙旺之地值天机同垣，必工翰墨而擅谈兵。

又诀云：“梁同机月寅申位，一生利业且聪明”，即乃天梁守命三合逢天机、太阴及天同拱冲，且以众吉为论，凶多煞破则不是。

又诀曰：“天梁太阴昌曲会，胪传第一名”，亦即天梁守命三方四正逢遇太阳及昌曲拱照，多主官居清显，名利双收。

与天同聚守于命或身宫，不怕凶危之侵。

天梁守命于巳或亥宫，天同对宫冲照，男浪荡，女多淫，加羊陀诸凶，主下贱。

诀曰：“梁酉月巳，却作飘篷之客”，亦即天梁守命于酉宫，太阴在巳宫合照，而守命于巳位，天梁在酉宫合照亦如同一理断。

又诀曰：“天梁文昌居庙旺，位至台纲”，亦即天梁与文昌曲守命宫于庙旺之地，惟以无煞忌冲破为论。天梁守命于庙旺，逢辅弼及昌曲嘉会，出将入相。

又诀曰：“天梁天马陷，飘荡决无疑”，即乃巳亥申宫安命，则天梁失陷，并与天马同宫是也。与天梁守命于陷地，三方四正逢遇羊陀，多系伤风败俗之辈。再若陷地守命遇火星及擎羊刑冲，主下贱而孤寡，重者夭折。

诀曰：“天梁月曜女淫贫”，即乃与天梁于申亥，太阴于寅巳相照，女人多主贫淫，若守命于庙旺三合太阴则衣食可遂。

七杀

诀曰：“七杀寅申子午，一生爵禄荣昌”，亦即七杀朝斗格，地星凑合无煞破为论，逢煞值煞均非，反主凶危而多招祸。

又诀曰：“朝斗仰斗，爵禄荣昌”，即乃七杀守命于辰戌丑未庙旺之地，而无煞破忌刑为仰斗，居于寅申子午为朝斗，入格者多主富贵双全。

与七杀守命于庙旺之位，主有谋略，遇紫微加众吉拱照，多为将领之才。若守命于庙旺入格之地，且得辅弼昌曲拱照而无煞忌刑侵，富贵出众，为武将则掌生杀之权。

诀曰：“七杀入命身，亦必历艰辛”，则凡七杀守命或者身宫，勿论入格与否及无煞刑冲，均必历受艰辛，难得清福之享。

七杀守命于陷地，多主巧艺为生，遇值煞曜多*贱业。

与廉贞同宫守命，为杀拱廉贞格，主凶多吉少，主残废又主肺疾。

居陷地无吉解则主凶祸常伴，遇煞凑路上埋尸，会破军于迁移亦然。遇化忌冲照同值尤凶。

又诀：“七杀破军宜出外”，亦即七杀平闲守命会破军，多主诸般手艺能精通，离乡别祖出外可获福吉。倘七杀守命宜寅申，破军居子午冲照而无煞忌刑耗亦谓此论。

诀曰：“七杀破军，专依羊铃之虐”，此即谓煞破守命身，三方四正逢遇羊铃二星，必主贫贱而终遭凶祸。

再诀云：“杀临绝地会羊陀，天年夭似颜回”，亦即七杀与绝星同守命宫，三方逢遇羊陀刑冲是也。

诀曰：“七杀羊陀会生乡，屠宰之人”，亦即七杀与长生守命逢遇羊陀值照，多*宰业，并主贫贱。

七杀与羊陀守于疾厄宫，主罹患残疾，即使一生孤贫寡独，亦主寿年不长。

七杀单守福德宫，男主贫劳，女主下贱，不娼则婢，或填房侍妾。

诀又云：“七杀沉吟福不荣”，惟男有权威，女无所施。

又诀曰：“七杀逢四煞，腰驼背曲；杀与火铃凶中亡”。再诀云：“七杀主二限，流羊流陀夹则伤”，即乃原有煞曜夹七杀大限，再逢流年羊陀及伤使并夹，三方吉少，而小限及太岁又失吉或躔于陷弱之地，且俱逢白虚丧吊主亡之星，再加不见紫府等解厄之宿，多主是年必死。

又诀曰：“七杀临命身，流年羊陀主灾伤”，则乃七杀守命或身，三合流年之流羊与流陀冲照而无吉解也。

再诀云：“七杀羊铃，流年白虎，刑戮难逃，否则灾迍”，即指七杀守命与羊或铃同值，逢遇流年白虎入命身，而太岁及大小二限均陷恶地各遭三方煞刑，必主灾难遽至。

次诀云：“七杀流羊遇官符，离乡遭配”，即乃七杀守命身，值流羊同度或冲合，更遇流年官符守照是也。（注：太岁与小限值命身宫，逢流羊及流年官符合并冲照尤验。）

再诀曰：“七杀守照，岁限擎羊，午生人命安卯酉宫主凶亡”，则乃七杀坐命或冲命，某大限与擎羊同值于陷地，太岁并小限俱逢于此，午年生人安命卯酉者，应谨防凶亡之灾。（注：午年生人安命卯酉者，其流年太岁或小限交并逢合流羊流陀之冲照，而大限值于生年失陷擎羊，亦即同一理断。）

破军

诀曰：“破军子午宫，三方无煞凑，甲癸生人官资清显，位至三公”，即乃破军子午守命者是，为“英星入庙格”，丁己甲癸生人福厚，丙戊生人则不美，若是三方纵无煞照而合星失陷或吉曜不旺，亦主困顿难遂。

居子午宫守命遇煞凑合或临值，丙戊寅申年生人主孤单残疾，无煞冲合且见吉星拱照者，虽富贵但不耐久。惟破军于辰戌丑未宫守命，而无煞冲合且有诸吉拱照，丙戊生人则主富贵双全。

诀曰：“破军一曜星难明”，即乃破军守命于陷弱之地，主人喜怒无常，守庙旺亦主性情多变，明暗不清。

守命于卯酉陷地与廉贞同垣，并遇四煞冲照，多主易遭官非与疾病缠身。

与武曲同宫守财乡，主东倾西败，易散难聚。

破军与昌曲同守命宫于寅地，定主为贵，但以无煞忌空劫冲破为论，惟与昌曲守于陷弱之地复遇煞劫空耗忌恶之冲合，多主一生贫士。诀曰：“破军昌曲逢，刑克多劳碌”，即乃破军在卯酉巳亥守命，虽得昌曲拱照或同值，纵三方无煞亦非全吉，应主刑克而劳碌，逢空劫耗忌者主一世清贫。

破军与贪狼守命身逢禄及天马，男浪荡女好淫。与羊陀同宫守弱地，残疾难免，破相延生。居官禄与羊陀同值，到处求乞，与火铃同守官禄主奔走劳碌。于迁移则多招官非，惟无火铃同值于迁移则主奔走无力，乏人支助。与火铃守命身亦主辛劳贫苦，逢煞刑空忌则主多*贱业。居命身于失陷之处，弃祖离宗，逢众恶刑伐冲照定主贫贱。

守兄弟宫手足寡薄而无义，分离则福；在夫妻宫主男女刑克而不正，临克战之在主二婚犹不足；在子女宫逢煞，刑伤头子而次嗣得养；临财帛与恶守照或逢合，财如白雪遇热汤；在疾厄尫羸之疾；在迁移，奔走乏力；在奴仆谤怨逃走；在官禄于陷地终身清贫；在田宅祖基破荡；在福德多灾难；守父母宫逢煞耗空劫，多主刑克与破相。
文昌

诀曰：“文昌庙旺守命宫，诸吉冲合福必隆。文章盖世功名显，犹喜文曲宫中同”，即文昌守命旺之地无煞忌空劫是也。

文昌金曜犹喜金生金局人，居庙旺守命纵逢刑囚耗忌冲合，亦主先难后易，中晚有声名，无四煞空劫耗忌多主富贵。

文昌守命于陷地又会诸凶，亦主舌辩之士，且有巧艺随身，自欺欺人本领高人一等。

守命会太阳、天同、天梁、禄存于庙旺，每主富贵。

与廉贞或七杀或羊陀同宫，诈伪之徒。

文昌贪狼守命，主事颠倒，与贪狼于巳亥宫守命加煞化忌，谨防夭亡。

与巨门同值命身则丧志。

与破军同守多主水灾。

与左辅同宫守命，位至三台。

文昌坐命与化科逢遇，少年及第，主人聪明异常。

诀曰：“文昌陷于天伤，夭似颜回”，亦即文昌陷地值天伤同守大限，太岁失吉而小限亦然（注：或小限逢大限于昌陷伤值之位），每主是年夭亡。（又注：亦须参看命身宫如何。）

文曲

文曲守命与文昌曲宫，三方更逢吉星冲照且无煞忌，多为科第之客，入仕无疑。即便单居命身宫且遇凶曜拱冲，亦主舌辩之士。

与武曲入庙同守命宫，得三方辅弼拱照而无煞忌冲破，将相之才。诀曰：“文武同值庙旺宫，威名赫焉”，亦即文曲武曲共守两者庙旺之地值命宫，平闲次之，失陷不是。

与武曲同于丑宫守命身，谓之“文武同宫值庙旺”，戊己庚辛生人复遇火铃守照，多主将相之才，英誉声扬。若是大小二限值此，则谨防水溺之灾。

与廉贞同宫守命身，多作公吏。

与太阴同守命身，每主九流术士。（均以平闲为论，庙旺则否）

文曲守命身与贪狼同垣，作为不耐长久，主事则多生颠倒。

与巨门同宫则易丧志，经不起艰难励磨。

与破军同值于命身，大小二限及太岁失吉严防溺丧。

与七杀或羊陀守命，为人定多奸诈虚伪，是乃狡猾之徒。

与天梁同守身命，官高位显，惟以未宫安命值之为上品，卯宫次之，他宫更次之。

文曲守命于子位，天梁居午宫冲照，且无三方煞忌冲破亦至佳。

（文昌、文曲）

科甲文星于丑未同守命身，谓之昌曲同垣，定主博学多能。

诀曰：“昌曲夹命为最奇”，此为贵格，惟以三方四正得众吉拱冲照临而无煞忌空劫为论，否则不能主贵。（注：昌曲夹命逢煞刑或恶加，可主小康之富。）

又诀曰：“昌曲临于丑未，魁钺交会无煞凑，贵近天颜”，即乃昌曲守命逢合魁钺照临，多主官资清显，辅弼明君。或命与魁钺守值丑宫（注：得魁钺拱照亦是），得昌曲居命宫冲照无煞凑，亦多主如上述之贵，逢克战则次之，惟财官吉聚，终不为贵亦主富。而命坐未宫得魁钺且知昌曲丑宫冲照，亦一理断。

再诀曰：“昌曲陷宫凶煞破，虚誉之隆”，亦即得昌曲戌宫守命，三合逢遇四煞刑冲亦不为吉，美玉瑕玷也。

又诀云：“昌曲己辛壬生人，限逢辰戌虑投河”，惟庙旺灾轻，亦须防大小二限俱逢于陷弱失吉之地。

再诀曰：“女人三合逢昌曲，富贵聪敏只多淫”，即乃女命昌曲冲破，更会太阴、天机者是。

昌曲同值于官禄，必当要职之任，守福德必得贵人扶持而平步青云。

日月守命于丑未，得昌曲辅弼前后夹拱，男命一主贵显，惟以俱无煞忌空劫冲合为论。

诀曰：“昌曲廉贞于巳亥，遭刑不善且虚浮”，（注：昌曲不于巳亥同宫，诀意乃指文昌或文曲在巳亥守命，与廉贞同宫是也。）文昌或文曲守命巳亥逢遇廉贞对冲，亦主凶灾夭亡，辛生人尤忌。

诀云：“昌曲破军逢，刑克多劳碌”，即乃昌曲同宫守命三合破军冲照或与破军同值是也。

又诀曰：“昌曲破军于寅卯，杀羊冲破定奔波”，亦即文昌或文曲守命于寅卯，三方逢遇七杀、破军者是。

与昌或曲守命逢遇辅弼照临又逢陀罗合照，既主劳碌又主必生异痣。

诀曰：“昌曲禄存，尤为奇特”，亦即昌曲与禄存同守命宫者是，禄存居于对宫冲照则次之。又诀云：“禄文拱命，富而且贵”，即乃禄存守命吉垣，三合得昌曲拱冲，多主富贵。

左辅

左辅守命得紫府权禄三合拱照，多主文武大贵，但以无煞忌空劫及诸恶刑加冲破为论。

辅星守命，得紫府相梁机昌曲日月贪武三合交会，富贵必矣，更得右弼同宫，美上加美，贵至王侯，富臻敌国，若遭四煞耗忌空劫诸恶冲破，富贵皆不耐久，惟亦较常人超之远矣。

左辅守命与四煞逢合，并见巨门七杀及天机，是为下格，多主贫劳辛苦。

与廉贞擎羊同宫守命身，作盗贼且主遭伤。

诀曰：“左府同宫，尊居万乘”，亦即二星同在辰戌守命，三方又得诸吉及化吉拱冲而无煞忌，必居极品之贵，惟不居辰戌而入格，亦主富贵，仅少年多艰而已。

又诀云：“左辅文昌会吉星，尊居八座”，亦即辅昌守命三方众吉或化吉冲照者是，遇煞诸恶不论。

诀又曰：“左辅夫妻宫，主人定二婚”，惟有吉曜同垣则否，不宜拘泥成法。

右弼

右弼亦吉曜也，守命得紫府相昌曲拱冲，终身福厚，财官双美，惟以无煞忌刑加为论。

与紫微或天府同宫，而三方无煞忌空劫冲破，主文武双全，财官双美。

诀云：“右弼天相福来临”，即与天相同守命身，惟于辰戌亥三宫不易主贵，纵然贵不久远。

与廉羊同宫守命，作盗贼且主遭伤，三方无煞，更会吉曜解救则否。（注：左辅与廉羊守命会吉亦然。）

右弼守命与诸煞同宫，更逢羊陀火忌铃星或空劫冲照，无福之人。

守夫妻宫，与左辅守值同断。

（左辅、右弼）

辅弼同守命身宫，禀性克宽克厚，终身福寿双全。诀曰：“辅弼坐冲，福禄到终”，即乃命坐左辅或右弼，对宫得辅或弼冲照则是，拱合次之。

诀又云：“左右同宫，披罗衣紫”，惟以辰戌宫安命而逢正月或七月生者，丑宫安命而逢十月生者，未宫安命而逢四月生者，酉卯宫安命而逢前者六月后者十二月生者，为上品。

再有诀曰：“墓逢左右，尊居八座之贵”，亦即安命辰戌丑未四墓之地，得二星同宫照临，若遇墓星亦值更吉。

诀云：“左右夹命为贵格”，即安命丑宫，得辅弼前后夹拱，此外三、九或十一月之生人，不贵必富，更逢诸吉拱冲财官双美。

又诀曰：“辅弼夹帝为上品”，亦即命得紫微庙旺同值，又得辅弼前后夹拱更美。

辅弼守命得文昌同值或拱冲，而财帛、官禄、迁移、福德皆吉，定主财官双美。

又诀云：“左右魁钺为福寿”，亦即辅弼与天魁或天钺守命者是，女命逢之旺夫益子。

再诀云：“左右单守照命宫，离宗庶出”，即乃辅弼二星均系偏曜（又名助曜），若是单守命宫乃为“命无正曜”，多主庶出，亦主少年离宗别祖，惟三方得紫相府昌拱冲亦系吉格。

诀又曰：“辅弼遇财官，衣绯著紫”，亦即辅弼于丑未守命，三合财官有天府、武曲，多主财官双美；若是命坐天府武曲，得辅弼值财官拱命亦然。

诀又云：“左右财官兼夹拱，衣禄丰盛”，亦即命值吉星同守，辅弼分值财官二宫拱照，更且命宫前后得吉曜夹持是也，次者辅弼二星俱于丑未宫守财帛，命于巳卯与吉曜同值且得吉星夹扶者亦是，惟二者均须不见煞忌空劫为论。

辅弼同值命身与廉贞擎羊俱值，多为下格，惟遇廉贞同值于丑未而三方吉拱，可主平常而小康，遇擎羊则亦有小富小贵，惟刑克不免。

二星值命身逢昌曲又逢羊陀冲破，半吉而已，亦生暗痣。

天魁、天钺

魁钺贵星也，二者不俱值一宫，若是命身坐贵向贵，并得紫府辅弼诸吉拱冲守照，无不富贵兼享，惟女命逢昌曲机阴及四煞，纵有富贵之福亦主好淫。

天魁守命（或身），天钺守身（或命），又得众吉交会，少年娶美妻，遇难必得贵人扶救，出外多得贵人提拔。（注：亦须参详迁移、福德、官禄及奴仆宫吉凶如何。）

诀曰：“天魁天钺，盖世文章”，此为天乙拱命格，惟亦须得昌曲拱照或同值，并无刑囚煞忌加临为论，若是命身皆得魁钺并得昌曲拱冲同值而三方吉拱，亦作此论。

又诀云：“魁钺命身，位至台辅”，亦即二星分守命身宫，财、官宫复有诸吉守值而无煞忌刑囚者是。

诀云：“魁星临命，位列三台”，即乃紫微守命于午宫，并得文昌、天魁同宫则是，惟昌、魁三方拱冲次之。

诀又曰：“魁钺命身多折桂”，惟以加吉方论，诀法如上述，三命拱照命身则次之。

诀又云：“魁钺夹命为奇格”，如安命在辰宫，魁居卯、钺居巳夹扶则是。

再诀曰：“贵人贵乡，逢之富贵”，即安命身，分有魁钺同值，又得众吉及化权禄等星守照是也。

诀又有云：“魁钺昌曲禄存扶，刑煞无冲台辅贵”，唯是二贵星守命身逢诸吉而无刑煞最美，三方拱冲者次之。

又诀曰：“魁钺辅星为福寿”，二星各守命身与辅星同值（右弼亦可），复遇众吉拱照无煞忌空劫者是。（注：二贵值命身，得辅弼拱照对冲亦然。）

再诀曰：“魁钺重逢羊铃空劫凑，招疾之年”，亦即命身得二星同守，而逢羊铃空劫拱冲或临照，再逢流魁流钺重叠命身，则是年祸福参半，并当谨防疾病缠身。

禄存

禄存守命，喜紫府相同梁日月武曲共垣，三方无四煞空劫耗忌多主富贵。

禄存独守于命宫，三方无吉化，每多守财奴。

禄存守命落于空亡之地，不能为福，更会火铃空劫耗忌，多主巧艺之人。

禄存守于命身或财帛及田宅宫，而三方四正俱无恶曜，多主富足。

诀曰：“禄存厚重多衣禄”，亦即得禄存守命身，主人性宽仁厚，无刑囚耗忌空劫四煞冲合同值，定主衣丰食足。

又诀曰：“天禄朝垣，身荣贵显”，即乃巳午申酉宫安命得禄存守值，且有紫府武相或魁钺同垣，丙丁庚辛生人爵高俸厚且荣显。

禄存子午守迁移冲照命身，出外经商多顺遂。

禄存与化禄夹扶命身（注：最宜夹扶命宫），财禄绵绵。

诀云：“双禄重逢，终身富贵”，即乃命宫得禄存与化禄同值，为“禄合鸳鸯格”，多主富贵双全，倘禄存与化禄居三方拱照命宫，为双禄朝垣格，若是命身得诸吉守临，亦如上断。

诀曰：“吕后专权，两重天禄天马”，亦即命宫得禄存守值又得化禄与天马同守则是。（注：三合化禄及天马守身亦雷同，女命多主才华高超。）

又诀云：“明禄暗禄，位至三公”，亦即禄存守命暗合化禄是也，例如禄存守命于亥宫，寅宫有化禄暗中六合则是。

诀再曰：“合禄拱禄，定为巨擘之臣”，即乃命身即得禄存临守，或暗合化禄或三合化禄，而命身及官禄、禄德皆美者合此局，逢煞忌空劫耗刑者平常人耳。

再诀云：“天禄天马，惊人甲第”，即乃禄存与天马同守命宫，三合昌曲魁钺辅弼，或命宫得紫府相梁辅弼魁钺同垣者是，加煞忌等恶者不论。

禄存守命得昌曲拱冲或同垣，谓之“禄文拱命”，亦主中格富贵。

禄存值于财帛或田宅宫，诀云多主堆金积玉，然得化科权禄同值或拱照尤美。

诀曰：“合禄鸳鸯一世荣”，亦即禄存或化禄守夫妻宫，三方有禄星来合者是，多主因妻得富。

诀云：“禄居奴仆，纵有官也奔驰”，亦即禄存守奴仆，多不得力者也。

诀曰：“禄逢冲破，吉也成凶”，亦即命身得禄存守值，却遭耗劫空亡等恶曜三合冲破则是。

擎羊

羊刃刑伐之宿也，喜西、北生人值之守命，亦喜辰戌丑未年生人值之安命于四墓之地，而得众吉拱照扶持，多主横立功名，大权大贵。

擎羊守命于子午卯酉失陷之宫，作祸兴殃，刑克极甚，甲戊庚壬生人定有凶祸。

诀曰：“擎羊入庙加吉，富贵扬声”，亦即擎羊守命务必符合上述情形，否则灾祸常伴且克六亲。

诀又云：“擎羊火星，威权出众”，即乃羊火三星居四墓守命身，复遇辰戌丑未年生人者是，他年生者不是。（注：西、北生人得安命四墓值羊火尤美。）惟若羊火二曜于平陷之地守命身，则为破格，亦主横祸及刑克，西、北及四墓年灾祸略轻而已。

诀曰：“羊贪同度正午位，丙戊生人镇边疆”，即乃“马头带箭格”是也，丙戊生人得之而三方化吉并有诸吉拱照，定为武贵，只是福不耐久。

再诀云：“擎羊天同入离方，挥兵征战驰疆场”，此亦马头带箭格，丙戊生人得之主军旅顺遂，每因战功而获升迁，惟星较和善，不如贪狼同值者骄横。

擎羊守命四败之地，非夭折则刑伤，然午宫为带箭格，得众吉拱冲及同临反凶为吉，而值卯宫者祸较子酉者为重，值酉者较子为重。

诀云：“羊刃日月同宫守，男克妻而女克夫”，亦即擎羊与太阳太阴同守命身，有日月同值或三方合照，纵系四墓生人得所喜之地，亦必男女皆克也。

与昌曲或辅弼同宫，主有暗痣及斑痕。与廉贞或巨门火星同宫，主有暗疾或颜面手足有伤残，亦主且不善终，一生多遭刑祸，惟以三方煞凑及遇空劫耗忌拱冲夹持始作凶论。

擎羊守身遇火忌空劫或七杀破军冲破，主背井离乡、弃祖别宗，更主刑克六亲，是为下格者也。

诀曰：“羊刃逢力士，李广难封”，亦即甲生人安命卯宫、丙生人命午、庚生人命酉、壬生人命子，有擎羊与力士守命而虽得众吉扶持，虽主神勇武将，亦难获得高迁，倘逢诸煞冲破则主凶祸常临。

又诀曰：“擎羊对守在酉宫，岁逢羊陀庚命凶”，亦即安命于卯，对宫有羊刃冲照，未宫又有陀罗守垣，此为庚年生人之局，而再逢庚年，则羊陀重叠是为迭并，倘若亥宫又有火铃守值（注：或命身分入一火或一铃），乃为“四煞六刑”，必主大凶；若是亥宫及身宫无煞守值，其祸稍轻，但灾厄难免。

诀云：“羊铃在命，流年白虎多灾伤”，即乃羊铃守命原多凶，又逢流年白虎入命，倘若三方无吉解救，每主是年遭灾伤。

诀又曰：“羊陀夹忌为败局”，亦即例如命立申宫与化忌同值，复遭未陀酉羊之夹，则禄存纵守命亦遭忌星刑伐而成无用，是为败格也。此外太岁或大小二限行抵羊陀守值夹命之地，亦主多灾，守命有忌而遭羊陀夹持，财、官、福、迁四宫吉少者必定孤贫刑克，尤畏羊陀迭并之年。（注：七杀冲命者凶甚，得紫府相梁对宫冲照者灾祸轻微。）

陀罗

陀罗亦喜西、北及四墓年生人，安命辰戌丑未，武人横发高迁，文人则不耐久。

陀星独守命宫，主孤寡弃祖，多为巧艺之人，逢遇刑囚诸恶二姓延生。陀罗守命身交会日月忌煞，男女刑克且主目疾。此星守命会辅弼昌曲多有暗痣，逢巨门或七杀伤残带疾，刑克妻、子及悖六亲。

诀云：“陀罗四生值，夭折而刑伤”，亦即陀罗守命寅申巳亥为失陷，主幼时难养，成人则易遭刑伤，遇有吉星扶救则灾轻，惟破相不免。（注：亦主少年背井离乡、弃祖出外亦可得吉，惟值于四生者刑克不免，与其它煞星或廉破杀同守或三合交会，则必妻离子散，父母失养，自身亦必天涯飘泊，孤苦无依。再注：亦须祥审妻财子福及迁移五要宫。）

与贪狼同守命身，庙旺者好酒色，更会恶星因此成疾；值于陷地不惟嗜酒恋色而招疾，亦主浪荡飘流与刑夭。

陀罗与火或铃星守命于庙旺，且得诸事拱照，可主吉利，失于陷地则主孤寡贫穷。

火星

火星喜东、南生人及寅卯巳午年生人。火星于庙旺守命交会众吉，主军旅每得升迁，惟亦多主中年始兴，加四煞空劫耗忌则否。

在四墓与贪狼同守命宫，又得三方吉拱，勇将之格，主征战立功得封赠。（注：加羊陀空劫不是，吉地安命有七杀凑合次之。）火星庙旺守命铃星合照，诀曰：“名震诸邦”。（注：铃星守财、官，但均以不逢羊陀空劫死绝忌为论。）

火星守命于陷地与羊或陀宿同宫，乳幼是即主灾重，成年时复主孤寡贫劳，男女刑克六亲，得诸吉拱照祸殃则轻，惟是极难发达。

诀曰：“火铃夹命为败局”，然而得三方吉拱亦主吉利，惟不可逢遇煞星及空劫，此逢火铃夹羊陀命宫亦主凶，大小二限或太岁抵此亦应谨防灾厄。

女命火星同守，多主内狠外虚，凌夫克子，不守妇道，多是非，淫佚而下贱。（注：并非尽然如此，宜乎详审庙旺利闲及三方四正吉凶如何，倘得吉凶星均见，仅主刚而劳碌，再若夫妻宫、子女宫乃于福德均吉，则并不凌夫克子，反主旺夫益子，盖性刚而福德佳美，多主节高志昂，才能卓越也。斗数星诀乃为启示之用，绝非一成不变者也，悉在精审贯通，全盘而裁，最忌拘泥不化，庶可登堂窥奥也。）

铃星

铃星利东、南生人及寅午戌生人，值之遇恶祸可轻。此星庙旺守命诸吉会吉，主立武功。铃星庙旺守命，得三合紫府冲照，不贵则富。（注：铃星寅午守命得紫微或天府同坦，而三方亦有吉星拱冲，多主神勇大将，富贵双全。）与贪狼同在四墓守命，更得三方吉拱，为“贪铃同位格”，建功边疆。

铃煞于陷地守命，再逢煞忌诸恶，非夭则贫，破相延生。

铃星值命廉贞擎羊交会，主好勇斗狠，入军旅可得升迁。与七杀同守命宫，三方无吉主凶亡；与破军守命，财、屋必倾。

诀曰：“铃火旺宫，亦为福论”，亦即火铃同守庙旺命地，复得三方紫府辅弼昌曲梁相之拱冲合照，定是将帅之材，多主威名四播。（注：火铃在命三方吉少复见廉杀羊陀之冲合，则主横祸凶亡。）

铃星守命三合羊陀，孤贫飘荡，伤残带疾。

诀云：“铃昌陀武，限至投河”，即乃铃星守命于辰子申宫，三方四正逢四煞交会，辛壬己年生人小限或太岁抵此多遭火厄。（注：亦非尽然如此。惟最忌命立子申，坐铃会煞，而身亦居于煞神失陷之地与命交会，或生于子午二时命身皆值四煞交会者，又值所忌生干，则小限躔于煞神据守之位，并太岁冲限及命身而伤使吊哭虎与巨门七杀破廉俱见，更值大限又陷病死绝弱地与凶神同值交会，则是至须谨防各项灾厄之发生。又凡命或身宫甚或命身皆逢四煞，而又值于子申恶地，乳幼及少年时期宜谨防小限与太岁悉均失地而招灾厄，尤大小二限俱逢而太岁对冲，则其凶祸之突至往往致人于死命也。）

女命铃羊同守于命身，得众吉拱合亦主刑克难免，陷地而会煞忌空劫贫贱夭折。

化禄

化禄守命身或官禄之位，得科权三方交会，必为巨擘之臣，贵显非常。（注：最喜命身同宫得一星而三合财、官各一化，乃为“三奇嘉会格”，定主威赫贵显，美不可言，但亦须众吉扶持不见煞曜凶神，尤怕空劫与七杀破军之照合，然则纵不平庸亦仅小富小贵。官禄宫得三化拱合，亦谓三奇嘉会，若命身皆吉及官宫三者俱无煞忌恶曜之冲合，又加财、迁与福德均美，必主富贵双全，绝无疑问者也。财帛宫得三奇嘉会且无煞忌空劫，定主财源茂盛，惊人之富，多为巨商高贾。有若命身或财、官得三奇嘉会，然而少年多难，此乃吉限未到，时至贵者必贵，富者必富，富贵皆美者亦然，绝无失验者也。）

诀曰：“二禄夹命，金玉满堂”，此即禄存与化禄夹命（注：夹身次之），而三方四正得众吉拱守是也。

又诀曰：“明禄暗禄，锦上添花”，亦即命身得禄星守值，乃为亥寅暗合者是，例如命身坐寅位有化禄或禄存值之，而亥宫亦有化禄或禄存守值，乃为亥寅暗合者是。

诀又云：“化禄子午守迁移，夫子文章盖世”，亦即迁移值子午，谓之“对面朝天格”，凡子宫安命者得太阳化禄在午宫冲照，凡午宫安命者得太阴化禄在子宫冲照，则乃均为入格，余者命身安子午得对宫化禄冲合亦吉，但须同看财官福田之宫是否亦吉，否则不作此论。（注：凡入格者，命身须见魁钺昌曲之拱合，否则多主精干商贾。）

又诀曰：“禄主躔于弱地，发不主财”，此乃化禄守命居子午卯酉失陷之地，或与空劫同值或交会者是。

再诀云：“化禄还为好，休向墓中藏”，此谓化禄诚吉曜也，然畏守命值于辰戌丑未四墓之地，遇之为无用。化禄守命喜入寅申巳亥，是乃“禄居四马”一世衣食，惟亦要三合吉拱方验。

诀又有云：“禄逢冲破，吉也成凶”，亦谓化禄或禄存守命，有空劫煞忌及耗神三合冲破或同值，反成凶兆。（注：化禄守身逢恶冲破亦一理断，多主财来财去，散聚无常，难以蓄积成数也。）

化权

化权守命得科禄拱照，惊人富贵。（注：参看前文“化禄”所述。又，最喜科禄二化各守财、官二宫，分一守值于迁移二星合守于对宫，皆属次之，则无科权禄三奇与命身交会之巨富大贵也。）

化权守命身三合化科及魁钺昌曲，或与化科及主文之星同值于一垣，倘无四煞诸恶冲破而并得众吉扶持，定主文章冠世，盛名远播。

诀曰：“权科夹命为贵格”，亦即化权化科二星夹扶命身，惟命身亦须三方四正皆吉美，否则虽福亦薄。

又诀云：“权科夹禄命中逢，财官双美福禄荣”，亦即禄存守命得化权化科之夹拱，三方若得紫府辅弼昌曲魁钺之合照，定主富而且贵。

诀又曰：“权禄重逢，衣食丰隆”，即乃化权或化禄守命，得三方化权或化禄拱冲，又逢生年天十巡值，则为权禄重逢，每主是年发旺，惟亦须三方吉众无煞破始可作论。

诀曰：“权禄守财福之位，出世荣华”，亦即命中财宫值化禄，福德宫值化权，而命身又得诸吉守照，俱无煞忌空劫交会，多主少年得志，青云直上。

又诀云：“权禄重逢遭煞凑，虚誉之隆”，余如本文上例，惟命或身宫遭四煞冲合，虽得吉曜相扶亦多主浪得虚名。

再有诀云：“权禄吉星奴仆位，纵然官贵也奔驰”，即化权或化禄守奴仆宫，多不得力者也，二化同守亦然。

诀又曰：“权星逢遇羊陀冲，再加七杀忌劫空，纵贵累遭官谪贬，灾病难退遇限凶”，亦即化权守命三方四正皆见恶曜临值拱冲，纵得吉曜亦守财、官、迁、福而为官，亦主二限失吉之时居官生灾，庶人破财咸遭官非，士子不科，恶升阻碍。

化科

化科守命身，得权禄二化拱照，为三奇嘉会格，解述如前。

化科值命，纵逢煞忌诸恶，亦为文章秀士，然而清贫难免，再若夫妻、子女及福德宫失吉，尚主孤寡。

化科守命身，嫌逢截、旬及天空，若得之三考落第，六亲无靠，日醉酒肆，终身不得有遇。

诀曰：“禄会禄存大富，权会巨武英扬，科会魁钺贵显”，惟化科守命得魁钺拱合照临，更喜亦遇紫府辅弼昌曲之扶持，得日月梁照亦然，若是三方俱无煞忌及诸凶，定主财官双美，贵显非常。

诀曰：“权禄夹科为上品”，解如前述，惟较科权夹禄者为吉。

诀云：“科禄对拱，跃三汲于禹门”，亦即命得化科之坐守，而对宫迁移喜有禄存或化禄守值冲照，多主大限行吉之地平步青云，惟财官二宫亦并有魁钺守照方作此断。

再诀曰：“科禄命逢兼合吉，威权压众相王朝”，亦即“科名会禄格”，得之财官双美，有贵显之福。

又诀云：“科明禄暗，位列三台”，即化科守命，得化禄或禄存六合暗会是也。

诀又有云：“科命权朝，登庸甲第”，此为“科权同临格”，即乃化科与化权同宫守命，吉拱者多主少年登科，早行官运，更得昌曲魁钺紫府辅弼及天相合照，美上加美，锦上添花。

次又诀曰：“科星陷于凶神，苗而不秀”，即乃化科与四煞或杀廉破贪空劫耗忌死绝沐浴星同值命宫，多主科名无望，徒费精神耳。

再有诀云：“化科守命于陷弱，秀而不实”，比较苗而不秀者略佳，多主案牍劳形，清贫难遇，惟若得化禄扶助亦为福论，而三方得化权禄值财、官二宫拱照，为三奇嘉会之格，则不论科星居陷者也。

化忌

化忌多蹇之星也，守于命身，主一生命运蹇滞，每多灾失，好事难遂。然化忌为水曜，水局人得之虽不喜亦不忌，惟于他局之人则肆虐为凶；若是命身宫躔陷诸星失吉，受其害则绝无幸免者也。

化忌守命身，若是三方四正皆得众吉拱照临值，则化忌无力为恶，灾轻害少。

天同守命于戌位与化忌相冲，丁生人遇之反主吉利；巨门守命于辰值化忌同垣或相冲，辛生人亦吉。命坐酉宫与化忌同守，得太阳巳位或太阴丑地庙旺拱照，则化忌不忌，仍然主福。命值巳午宫与太阳同守，虽有蹇星亦共垣，则化忌受制无以为灾；命值亥子与太阴、化忌共守，则蹇星入庙旺得月安抚亦不为祸。

日月同宫于丑未守命值化忌而三方吉少，忌星则肆灾害；日月反背守命身与化忌同宫，或命身值化忌得日月反背之冲合拱照，皆主凶蹇。四煞或刑囚诸恶陷地守命与化忌同垣，则忌星与恶神同室营党，为害激烈也。

